
форум

27-28 апрель кунлари бºлиб ºтган II Тошкент хал¿аро 
инвестиция форумида йирик ³амкорлик битимлари имзоланди

Жорий ҳафта мамлакатимиз 
ҳаётида нуфузли, йирик 
халқаро тадбирлар 
билан ёдда қоладиган 
бўлди. Боиси, ҳафта 
бошиданоқ пойтахтимизда 
“Иннопром. Марказий 
Осиё” халқаро саноат 
кўргазмаси бошланиб, 24-27 
апрель кунлари давомида 
35 мамлакатдан келган 
турли соҳа вакиллари 
учун бизнес мулоқотлар 
майдонига айланди. Ундан 
сўнг “эстафета”ни бошқа 
йирик анжуман — II Тошкент 
халқаро инвестиция форуми 
давом эттирди. Йилнинг 
энг муҳим иқтисодий 
анжуманларидан бирида 
иштирок этиш учун дунёнинг 
70 дан ортиқ давлатидан 
2,5 мингга яқин юқори 
мартабали меҳмон келди. 

Хорижий ҳукуматлар вакилла-
ри, халқаро корпорациялар, молия 
институтлари ва банклар раҳбар-
лари, иқтисодиёт, инвестициялар 
ҳамда молия соҳаси мутахассислари  

ПОЙТАХТИМИЗ ЯНА ДУНЁ ИШБИЛАРМОНЛАРИНИНГ 
МУЛО¯ОТ МАЙДОНИГА АЙЛАНДИ

Мулоқотда диний-маърифий 
йўналишларда, буюк аждодлари-
миз илмий меросини ўрганиш ва 
халқимизга етказиш борасида амал-
га оширилаётган ишлар сарҳисоб 
қилинди.

Бугунги таҳликали дунёда 
халқимиз, айниқса, ёшларга ислом 
моҳиятини тўғри тушунтириб бе-
риш, жаҳолатга қарши маърифат 
билан курашиш ҳар қачонгидан 
долзарб аҳамият касб этмоқда. Шу 
боис, юртимизда ижтимоий-маъ-
навий муҳит барқарорлигини таъ-
минлаш, диний таълим сифатини 
янада ошириш, ушбу йўналишдаги 
илғор халқаро тажрибани ўрганиб, 
юртимиздаги диний таълим муас-
сасалари фаолиятига татбиқ этиш 
бўйича тизимли ишлар амалга 
оширилмоқда.

Ўзбекистон Республикаси Пре-
зидентининг 21 мартдаги қарорига 
мувофиқ, мамлакатимизда муборак 
Рамазон ойи файзли ва шукуҳли 
ўтди. Инсонларни яхшилик ва меҳру 
саховатга, бугунги тинч ва осойишта 

ҳаётимизни қадрлашга ундайдиган 
маънавий-маърифий тадбирлар ўт-
казилди.

Давлатимиз раҳбарининг ташаб
буси билан барча имом-хатиб-
лар иштирокида маҳаллалардаги  
1 миллиондан зиёд кам таъмин-
ланган аҳолининг уйида ифторлик
лар уюштирилди. “Вақф” хайрия 
жамоат фонди ҳисобидан ёрдамга 
муҳтож фуқароларга 2 миллиард 
446 миллион сўмлик хайру эҳсон-
лар қилинди.

Бу йилги Рамазон ойидаги яна 
бир муҳим янгилик 1 минг 400 нафар 
кам таъминланган фуқароларнинг 
давлат томонидан умра зиёратига 
юборилиши бўлди. Улар муқаддас 
манзилларда туриб, халқимизга 
тинчлик, файзу барака тилаб хайрли 
дуолар қилдилар.

Президент жамиятда диний 
бағрикенгликни янада мустаҳкам-
лаш, фуқароларнинг виждон эркин-
лигини кафолатлаш бўйича ўз фикр-
ларини билдирди.

ЎзА 

ДИНИЙ-МАЪРИФИЙ 
ЙªНАЛИШЛАРДАГИ ИШЛАР 

САР²ИСОБ ¯ИЛИНДИ
Ўзбекистон Республикаси Президенти 

Шавкат Мирзиёев Ўзбекистон мусулмонлари 
идораси раиси, муфтий Нуриддин 

Холиқназаровни қабул қилди.

Давоми 2-бетда

Анжуман

ªЗБЕКИСТОН – ГЕРМАНИЯ: 
²АМКОРЛИКНИНГ 
ЯНГИ УФ¯ЛАРИ

Тошкентда Ўзбекистон Республикаси Президенти ҳузуридаги 
Стратегик ва минтақалараро тадқиқотлар институти, 
Марказий Осиё халқаро институти ва Германиянинг Марказий 
Осиёдаги жамғармаси ҳамкорлигида “Ўзбекистон — Германия: 
ҳамкорликнинг янги уфқлари” мавзусида 
анжуман бўлиб ўтди.

Муносабат

ЁШЛАР МАМЛАКАТ 
ТАРА¯¯ИЁТИНИ БЕЛГИЛАБ 
БЕРУВЧИ СО¡ЛОМ КУЧ ВА 

СО¡ЛОМ ФИКР
Ёшлар барча даврларда жамиятнинг фаол қатлами сифатида 
эътироф этилади. Шарқ Уйғониш даврида ҳам, жадидлар 
фаолиятида ҳам, умуман, жамият янгиланишида ёшларнинг 
ўрни алоҳида аҳамият касб этган. 

Зеро, ёшлар мамлакат тараққиёти-
ни белгилаб берувчи соғлом куч ва 
соғлом фикрдир. Президентимиз ҳар 
бир масалада улардан руҳланишини, 
куч олишини, суянишини, ишонишини 
алоҳида таъкидлайди. Навқирон ав-
лоднинг билимли бўлиши, касб-ҳунар 
ўрганиши, жамиятда ўз ўрнини топи-
ши учун қайғуради. Бинобарин, фақат 
билимли авлод бизни дунё халқлари-
га яқинлаштиради, тенглаштиради. 

Фақат билимли ёшлар жаҳон саҳнида-
ги муносиб ўрнимизни белгилайди. 

Давлатимиз раҳбари раислигида 
ёшлар сиёсати соҳасидаги ишлар на-
тижадорлигини ошириш чора-тадбир-
лари юзасидан ташкил этилган видео-
селектор йиғилишида илгари сурилган 
ташаббуслар ҳам фикримизни яна бир 
бор тасдиқлайди.  

Инновация

статистика дастури ижросини 
таъминлашда ¿андай ºрин тутади?

Соҳалар зиммасига юклатилган вазифалар ижросини 
самарали ташкил этиш, меҳнат ва ижро интизомини 
таъминлаш барча ташкилотлар учун ҳар доим муҳим бўлиб 
келган. Чунки ижро интизомига риоя қилиш белгиланган 
вазифалар ва стратегик лойиҳалар ўз вақтида бажарилишини 
таъминлайди. Акс ҳолда ишлар кечикади, ислоҳ қилиш ва 
ривожланишда тўсиқларга дуч келинади.

27-28 апрель кунлари бўлиб ўтган ан-
жуманнинг 30 дан ортиқ тадбирида 
иштирок этди. Форум ишини маҳаллий 
ва хорижий оммавий ахборот восита-
ларининг 200 дан зиёд вакили ёритиб 

боргани халқаро тадбир нуфузи на-
фақат мамлакатимиз, балки жаҳон 
майдонида ҳам ортиб бораётганидан 
далолат беради.

РА¯АМЛИ ТЕХНОЛОГИЯЛАР
Долзарб мавзу

МУ¯ОБИЛ ЭНЕРГИЯ МАНБАИ: 
ДАВР ТАЛАБИГА 

АЙЛАНАЁТГАН ИЛ¡ОР УСЛУБ
Президентимиз Олий Мажлис ва Ўзбекистон халқига 
Мурожаатномасида бошқа масалалар қатори энергия 
таъминоти, хусусан, қайта тикланувчи энергия манбаи бўлган 
қуёш батареяларидан самарали фойдаланишга ҳам алоҳида 
тўхталган эди. 

Ҳар бир соҳани рақамлаштириш —  
ислоҳотлар муваффақиятини таъ-
минловчи йўналишларнинг тарки-
бий қисми. Рақамли технологиялар 
маҳсулот ва хизматлар сифатини 
оширади, ортиқча харажатларни 
қисқартиради ва коррупцияни кескин 
камайтиради.

Президентимизнинг 2021 йил  
10 февралдаги “Қонунчилик ҳужжат-
лари ижросини самарали ташкил 

этишда давлат бошқаруви орган-
лари ва маҳаллий ижро этувчи ҳо-
кимият органлари раҳбарларининг 
шахсий жавобгарлигини кучайти-
ришга доир қўшимча чора-тадбир-
лар тўғрисида”ги фармони асосида 
ишга тушган “Ijro.gov.uz” ижро инти-
зоми идоралараро ягона электрон 
тизими иши ҳам шу мақсадларга 
қаратилган. 

Давоми 5-бетда

Юксалиш одимлари

ХАЛ¯АРО РЕЙТИНГЛАРДАГИ Ю¯ОРИ ªРИН
ОТМларга нима беради? Талабаларга-чи?

Олий таълим 
муассасасининг 
халқаро рейтинг 
агентликлари 
нуфузли 
университетлари 
рўйхатига 
кириши ва юқори 
поғоналардан 
ўрин 
эгаллашининг 
аҳамияти 
нимада? 
Замонавий 
глобаллашув 
даврида жаҳон 
таълим бозорида 
рақобатбардош, 
юқори сифатли 
таълим 
хизматларини 
кўрсатиш 
маркетингнинг 
ўзига хос 
туридир. 

Ҳозир бошқа давлатларда таълим 
олишни режалаштирган талабгорлар-
нинг 37 фоизи айнан халқаро рейтинг 

агентликларининг нуфузли универси-
тетлари рўйхатидан фойдаланиб, ўзи 
хоҳлаган давлатда, хоҳлаган йўналиш ва 

ихтисосликка нисбатан сифатли таълим 
берувчи олий таълим муассасасини 
танлаши қайд қилинади. 

Айни пайтда дунёда 20 дан ортиқ етак-
чи рейтинг агентлиги фаолият юритади. 
Улар орасида World University Rankings 
THE, QS World University Ranking ва THE 
Academic Ranking of World Universities 
(ARWU) рейтинг агентликлари нисбатан 
юқори нуфузга эга. 

Олий таълим муассасаси фаолиятини 
рейтинг баҳолаш тизими, халқона айт-
ганда, ОТМларни ишлаб чиқилган мах-
сус услубият — индикаторлар элагидан 
саралаб ўтказишдан иборат. Албатта, бу 
жараёнда ҳар бир рейтинг агентлиги фой-
даланувчи услубият умумий жиҳатлар 
билан бирга айрим хусусий, фарқланувчи 
ҳолатларга ҳам эга. Масалан, етакчилар-
дан бири сифатида тан олинган Times 
Higher Education рейтинг агентлигининг 
Times Higher Education World University 
Ranking — THE рейтинг натижалари даст-
лаб “THE-QS” бренди остида 2004 йили 
эълон қилинган. 

Инновация

Анжуман

Тадбирда икки мамлакат дипломатик 
корпус, сиёсий ва ишбилармон доира-
лари вакиллари, парламент аъзолари, 
турли соҳа мутахассислари, шунингдек, 
Европа, Яқин Шарқ, Осиё, Американинг 
етакчи таҳлилий марказлари экспертла-
ри иштирок этди.

Марказий Осиё халқаро институ-
ти директори В.Норов, Стратегик ва 
минтақалараро тадқиқотлар институти 
директори Э.Арипов ва бошқалар мам-
лакатимизда сўнгги йилларда амал-
га оширилаётган сиёсий ислоҳотлар, 
очиқ ва ишончли ташқи сиёсат туфай-
ли Ўзбекистон — Германия ўртасида 
ҳамкорлик алоқалари барқарор ривож
ланаётганини таъкидлади. Хусусан, 
Президент Шавкат Мирзиёевнинг Гер-
манияга 2019 йилдаги расмий ташрифи 
доирасида иқтисодиёт, савдо, молия, 
таълим, фан ва инновациялар соҳаси-
да 80 дан ортиқ ҳужжат имзоланган эди. 
Ўша йили май ойида Германия Прези-
денти Франк-Вальтер Штайнмайер Ўз-
бекистонга ташриф буюрди. Шу тариқа, 
мамлакатларимиз ўртасида олий дара-
жадаги конструктив сиёсий мулоқот пан-
демия шароитида ҳам фаол ва самара-
ли давом этди. 

Парламентлараро алоқалар фаол ри-
вожланмоқда. Мамлакатлар парламент 
делегацияларининг 10 дан зиёд ўзаро 
ташрифи уюштирилди, мунтазам ра-
вишда вазирликлараро сиёсий маслаҳат-
лашув ўтказилмоқда.

Бу тизим қонунлар, Президент-
нинг фармон, қарор, фармойиш ва 
топшириқлари ижросини назорат қи-
лишнинг мутлақо янги йўналиши ҳи-
собланади. Барча давлат ва маҳал-
лий ҳокимият органларида ижрони 
назорат қилиш, бу борадаги  карто-
текаларни юритиш ва ҳисоботларни 
шакллантириш фақат “Ijro.gov.uz” 
тизими орқали амалга оширилиши 
йўлга қўйилган.

Ўзбекистон Республикаси Прези-
денти ҳузуридаги Статистика агент-
лиги ўз фаолиятини “Расмий ста-
тистика тўғрисида”ги қонун ҳамда 
унинг асосида ишлаб чиқилган дас
турларга мувофиқ ташкил этиб кел
япти. Бунда фойдаланувчиларга 
расмий статистика маълумотларини 
тақдим этиш алоҳида ўрин тутади. 
Ушбу жараён мустақиллик (фаоли-
ятга ҳар қандай ташқи аралашув-
ларни истисно этиш), тушунарлилик 
ва шаффофлик (фойдаланувчига 
қулай шаклда, изоҳ, тушунтириш ва 
метамаълумотлар билан етказиш), 
аниқлик ва ишончлилик (ҳодиса ва 
жараёнларни ҳаққоний акс эттириш), 
беғаразлик ва холислик (илмий асос
ланган ва барча фойдаланувчиларга 
бир хил муносабатда бўлиш), мах-
фийлик (махфийликни таъминлаш 
ва фақат статистика мақсадларида 
фойдаланиш), долзарблик (фойда-
ланувчиларнинг эҳтиёж ва ахборот-
ларни олиш ҳуқуқини таъминлаш) 
тамойилларига риоя қилган ҳолда 
шакллантирилмоқда.

Қонунчиликка кўра, статистика 
дастурлари кўп йиллик ва бир йил-
ликка бўлинган. Унинг кўп йиллигига 
Президент қарори билан тасдиқлан-
ган 2020-2025 йилларда Ўзбекис
тон Республикаси статистикасини 
ривожлантиришнинг миллий страте-
гияси ва уни амалга ошириш бўйича 
“Йўл харитаси”ни мисол сифатида 
келтириш мумкин. Улар ижросини 
таъминлаш бўйича вазифалар бел-
гилаб берилган. Ижро назорати бе-
восита “Ijro.gov.uz” тизими орқали 
йўлга қўйилган.

Статистика идоралари фаолияти-
да рақамлаштириш технологиялари-
ни қўллаш тобора кенгайиб боряпти. 
Хусусан, маълумотларни қайта 
ишлаш бўйича ахборот-коммуника-
ция инфратузилмасини ривожлан-
тириш йўналишида веб технология-
ларга асосланган Еstat 4.0 ахборот 
тизими ишга туширилди. Унинг ёр-
дамида статистика ҳисоботларини 
онлайн қабул қилишга ўтилди. 

Рўйхатга олиш жараёнлари ва 
натижалари бўйича жамоатчилик-
ни хабардор қилиб бориш мақса-
дида агентликнинг махсус расмий 
веб-сайти ҳамда бирламчи маълу-
мотларни киритиш бўйича ахборот 
тизими ишлаб турибди. 

“Рақамли Ўзбекистон — 2030” 
стратегияси доирасида давлат бош
қаруви очиқлиги ва шаффофлигини 
таъминлаш ҳамда статистика са-
лоҳиятини ошириш юзасидан қўшим-
ча чора-тадбирлар ижроси бўйича 
статистика интеграллашган ахборот 
тизими яратилди ва унинг негизида 

siat.stat.uz портали фаолият кўрса-
тиб келмоқда. 

Расмий статистика соҳасида ку-
затувларни ўтказиш, маълумотлар-
ни шакллантириш ва тарқатиш бир 
йиллик дастурга мувофиқ амалга 
оширилади. Унда расмий статисти-
кани ривожлантиришнинг устувор 
йўналишларини белгилаш, ўткази-
лиши лозим бўлган кузатувларини 
ташкил этиш, маъмурий маълумот-
ларни тайёрлаш ва тақдим этиш, 
статистика регистрларини ишлаб 
чиқиш ҳамда юритиш каби жиҳатлар 
ўз ифодасини топган.

Бу жараёнларни татбиқ этиш дои
расида рақамли технологияларга 
таянган ҳолда респондент ва фой-
даланувчиларга қулайликлар яра-
тилмоқда. Хусусан, ҳозирги кунда 
тармоқ ва ҳудудий бошқармалар то-
монидан статистика дастури ижро-
сини самарали ташкил этиш ҳамда 
улар устидан тизимли мониторинг 
юритиш мақсадида “Статистика 
ишларини ишлаб чиқариш дастури” 
корпоратив ахборот тизими ишлаб 
чиқилди.

Ушбу тизим дастурда белгиланган 
ишларни нафақат марказий аппарат 
ва ҳудудий бошқармалар, балки 
туман статистика бўлимлари томо-
нидан ҳам ўз вақтида амалга оши-
рилишини назорат қилишга шароит 
яратмоқда. Яна бир муҳим жиҳа-
ти, тизимда барча ҳужжатларнинг 
электрон нусхасини бириктириш 
функцияси мавжуд бўлиб, тармоқ ва 
ҳудудий статистика бошқармалари 
ўртасида ўзаро рақамли ҳужжат ал-
машинишини таъминлайди. Нати-
жада белгиланган ишларни амалга 
оширишда қоғоз сарфи 100 фоиз 
камайтирилиб, ўзаро маълумот ал-
машиш тезлиги 4-5 баробар ошади.

Танланма статистик кузатувларга 
инновацион технологияларни жорий 

Стратегик ва минтақалараро тадқиқот-
лар институти директорининг биринчи 
ўринбосари Акром Неъматов таъкид-
лаганидек, бугунги кунда Германия Ўз-
бекистоннинг энг йирик бешта савдо ва 
инвестиция ҳамкори қаторига киради. 
Биргаликдаги саъй-ҳаракатлар туфайли 
30 йил ичида Ўзбекистон ва Германия 
ўртасидаги савдо қиймати 1 миллиард 
доллардан ошди. Фақат сўнгги олти йил 
ичида бу кўрсаткич 2 баробар кўпайди. 

Германия Ўзбекистон иқтисодиётини 
модернизация қилиш учун зарур бўлган 
замонавий машина ва ускуналарнинг энг 
йирик етказиб берувчиси ҳисобланади. 
Ҳамкорликнинг маданий-гуманитар йўна-
лиши ҳам ижобий манзара касб этаётир.

Ўзбекистон ва Германия глобал ҳамда 
минтақавий йўналишда, хусусан, терро-
ризм ва экстремизмга қарши кураш, нар-
котик савдоси, иқлим ўзгариши, минтақа-
вий хавфсизлик масалаларида умумий 
ёки ўхшаш ёндашувга амал қилмоқда. 
Расмий Берлин Ўзбекистоннинг минтақа-
даги яхши қўшничилик сиёсатини тўлиқ 
қўллаб-қувватлайди. Бу Европа Итти-
фоқининг 2019 йилда Марказий Осиё 
учун янгиланган стратегияси ва янги 
“Global Gateway” стратегиясида акс этган. 
Ушбу ҳужжатлар кўп қиррали муносабат-
ларимизни мустаҳкамлаш, Марказий 
Осиё давлатлари инфратузилмавий ри-
вожланиши, шунингдек, халқаро ишлаб 
чиқариш-логистика занжири ва транс-
порт йўлакларига интеграциялашув
ни кучайтиришда муҳим аҳамият касб 
этмоқда.

Йиғилишда, аввало, ишсиз, но-
расмий секторда банд бўлган ва чет 
элга ишлагани кетган ёшлар маса-
ласига алоҳида эътибор қаратилди. 
Бу борада кўплаб янги ташаббуслар 
билдирилди. Хусусан, ёшлар банд
лигини таъминлаш учун, аввало, 
ишга қабул қилиш тизимини қайта 
кўриб чиқиш кераклиги таъкидлан-
ди. Мисол учун, ҳозир 103 мингдан 
ортиқ ташкилотда 254 минг бўш иш 
ўрни бор. Лекин ўтган йили олий 
таълимни битирган 6 мингдан ортиқ, 
коллеж ва техникумни тамомлаган 
30 минг йигит-қиз иш топа олмаган. 
Шу боис, энди ҳар бир вазирлик ўз 
тармоғидаги касбларга малака та-
лабини ўзи белгилаши керак бўла-
ди. Шунингдек, вазирликлар олий ва 
ўрта махсус таълимга буюртма бе-
рибгина қолмай, уларнинг ўқув дас
турларини бирга ишлаб чиқади.

Ёшлар ҳаётидаги бугунги муам-
моларнинг сабаби нима? Шубҳасиз, 
йигит-қизларимиз бандлиги бўйича 
белгиланган вазифалар ижроси етар-
ли даражада таъминланмаётганида, 
уларнинг бўш вақти мазмунли таш-
кил этилмаётганида, таълим-тар-
бия сифатини замон андозаларига 
мослаштириш оқсаётганида. Видео
селектор йиғилишида шу масала-
ларга алоҳида эътибор қаратилди. 
Таъкидландики, яқинда 100 мингдан 
ортиқ йигит-қиз ўртасида ўтказил-
ган сўровномада улар маҳалласида 
спорт билан шуғулланишга шароит 
ҳамда кўнгилочар масканлар етиш-
маслигини билдирган.

Шу боис, биринчи босқичда ви-
лоят марказларида, кейинчалик ту-
манларда кечаю кундуз ишлайдиган 

Тадбирда Марказий Осиё халқаро 
институти директори Владимир Норов, 
Хитой замонавий халқаро муносабатлар 
академиясининг Евроосиё тадқиқотлари 
институти директори Дин Сяосин ва экс-
пертлар иштирок этди.

Сўзга чиққанлар Ўзбекистон ва Хитой 
ҳамкорлигининг бугунги ривожланиш жа-
раёнлари, стратегик шериклик истиқбол-
лари хусусида тўхталди. Қайд этилгани-
дек, мамлакатларимиз раҳбарларининг 
саъй-ҳаракати билан сўнгги йилларда 
ўзаро алоқаларимиз янги босқичга кўта-
рилди. Давлатларимиз ўртасида икки ва 
кўп томонлама муносабатлар доирасида 
халқаро ташкилотлар ва платформа-
ларда, жумладан БМТ, ШҲТ, “Марказий 
Осиё — Хитой” форматида конструктив 
ҳамкорлик мустаҳкамланмоқда.

Кейинги бир неча йилда ўзаро то-
вар айирбошлаш кўлами икки баробар 
кўпайди, қўшма лойиҳа ва корхоналар 
сони уч баробар ошди. Йирик инвести-
ция ва инфратузилма лойиҳалари амалга 

оширилмоқда. “Хитой — Қирғизистон — 
Ўзбекистон” темир йўлини қуриш лойи
ҳасини илгари суриш бўйича амалий 
ҳамкорлик бошланди. Маданий-гумани-
тар алмашинувлар кенгаймоқда, таълим, 
соғлиқни сақлаш, археология, туризм ва 
бошқа йўналишларда муҳим дастурлар 
ҳаётга татбиқ этиляпти.

Ўтган йил Самарқандда бўлиб ўтган 
ШҲТ саммити ўзаро манфаатли алоқа-
ларимиз ривожига янада туртки бўлди.

Давра суҳбатида мамлакатларимиз 
ўртасидаги ҳамкорликнинг бугунги ҳола-
ти, уни янада ривожлантириш истиқбол-
лари ҳақида сўз борди. Мазкур тадбир 
икки мамлакат илмий ҳамжамияти ва-
киллари ва экспертлари ўртасида очиқ 
ва конструктив фикр алмашиш, амалий 
таклифлар ишлаб чиқиш ва икки томонла-
ма ҳамкорликни чуқурлаштиришда муҳим 
платформа вазифасини ўташига ишонч 
билдирилди. 

Баҳор ХИДИРОВА,
“Янги Ўзбекистон” мухбири

28 апрель куни Марказий Осиё халқаро институтида Хитой 
замонавий халқаро муносабатлар академиясининг Евроосиё 
тадқиқотлари институти билан биргаликда икки мамлакат 
ҳамкорлигининг муҳим қирраларига бағишланган давра 
суҳбати бўлиб ўтди. 

ёшлар сайилгоҳлари ташкил этиш 
вазифаси қўйилди. Уларда спорт, 
киберспорт ва интеллектуал ўйин-
лар, китобхонлик, караокэ учун ша-
роитлар кўзда тутилади. Шунингдек, 
ҳар бир туманда “Ёшлар сайли” ва 
ижод кўчалари, олий ўқув юртларида 
спорт лигалари, коворкинг ва театр 
студиялари ташкил қилинади.

Бугунги кунда 1,5 миллион ёш 
бўш вақтини чет тилларни ўрга-
нишга бағишламоқда. Уларнинг 
бу интилиши рағбатлантирилиб, 
хусусий марказларда тил ўрга-
ниш харажатларига субсидиялар 
ажратилади. Шунингдек, мактаб
ларда тўгаракларни жиҳозлаш ва 
мураббийларни қўллаб-қувват-
лаш, “Баркамол авлод” болалар 
марказлари самарадорлигини 
ошириш бўйича топшириқлар бе-
рилди. Ёшлар ўртасида “Касб-ҳу-
нар олимпиадалари” ташкил 
қилиниши айтилди.

Таниқли ёзувчи Чингиз Айтматов 
бундай ёзади: “Мамлакатни бир-
лаштириб, жипслаштириб, ички ва 
ташқи сиёсатини оқилона бошқариб, 
илм-фанни, маданиятни, қадрият-
ларни асраб ва ривожлантириб, 
давлат куч-қудратини ошириб, бош
қарув тизимини барқарор тараққий 
эттириш ниҳоятда мураккаб ва 
масъулиятли, ўз навбатида, шараф-
ли вазифадир. Бунга эришиш учун, 
аввало, огоҳ бўлиш лозим...”. 

Агар биз бугун 
ёшларнинг маънавий 
дунёси ҳақида 
қайғурмасак, 
ўз вақтида огоҳ 
бўлмасак, кечаётган 
улкан ислоҳотларга, 
ҳамжиҳатликка путур 
етиши турган гап. 
Бу аччиқ бўлса-да, 
ҳақиқат.

Йиғилишда айни масала тил-
га олиниб, маънавий тарғиботнинг 
қамрови ва таъсирчанлиги пастлиги, 
ёшларнинг қизиқишлари инобатга 
олинмаётгани кўрсатиб ўтилди. Шу 
боис, Маънавият ва маърифат мар-
кази фаолиятини такомиллашти-
риш, ёшларни мафкуравий таҳдид-
лардан ҳимоя қилиб, уларга соғлом 
фикр берадиган манбаларни кўпай-
тириш юзасидан топшириқлар бе-
рилди. Умуман, бу соҳадаги давлат 
сиёсатини самарали ташкил этишга 
қаратилган “Янги Ўзбекистон ёшла-
ри” дастурини ишлаб чиқиш, қонун-
чиликни ўзгартириш вазифалари 
белгиланди.

Тўғри, ёшлар йўналишида белги-
ланган вазифалар кўлами, қамрови 
жуда кенг. Бизнингча, уларни бажа-
риш, биринчи навбатда, ватанпар-
варлик ва масъулиятни талаб эта-
ди. Шуларни теран ҳис этиб, Абу 
Али ибн Синонинг қуйидаги ҳикмати 
ёдимга тушди: “Довюрак ва ботир 
инсонлар келажакда содир бўлади-
ган қийинчиликлардан қўрқмайди”.

Шу маънода, ўз олдимизга қўйган 
улуғвор мақсадларни амалга оши-
риш йўлида учрайдиган тўсиқлар-
дан қўрқмаслигимиз керак. Бу йўл 
миллат учун ҳаёт-мамот йўлидир. 
Бир нарсани унутмайлик — бугун 
барчамиз ўзаро жипслашиб, тарақ
қиётнинг шундай босқичига келдик-
ки, энди орқага йўл йўқ, бу йўлда 
фақат келажак бор, эрта бор.

ЁШЛАР МАМЛАКАТ ТАРА¯¯ИЁТИНИ БЕЛГИЛАБ 
БЕРУВЧИ СО¡ЛОМ КУЧ ВА СО¡ЛОМ ФИКР

Шаҳноза 
ХОЛМАҲМАТОВА, 
Олий Мажлис Қонунчилик 
палатаси депутати

этиш доирасида дастурий таъминот 
ишлаб чиқилиб, барча ҳудудларда 
ишга туширилиши ҳам вақтдан, ҳам 
нақддан ютишга ёрдам беряпти. 
Чунки мазкур лойиҳа туфайли ста-
тистик маълумотларни қайта ишлаш 
ва йиғиш учун сарфланадиган вақт, 
улар хавфсизлигини сақлаш ҳамда 
транспорт харажатлари учун кетади-
ган маблағ қисқаришига эришилди.

Агентлигимиз 
томонидан “Статистика” 
интеграллашган 
ахборот тизими (СИАТ) 
яратилишининг 
аҳамияти ҳақида ҳам 
шундай фикрларни 
билдириш мумкин. 
Ушбу тизим негизида  
siat.stat.uz веб-портали 
ишга туширилиши 
билан шу кунга қадар 
турли шаклларда 
сақланаётган 
маълумотлар бир 
хил форматга 
ўтказилди, ягона 
маълумотлар базасига 
жамланди ҳамда 
уларни олиш даври 
5 кундан 1 дақиқага 
қисқартирилди. 

Алқисса, рақамли технологияларга 
асосланган лойиҳаларнинг жорий эти-
лиши агентлигимиз ходимлари учун 
замонавий қулайлик ва енгилликлар 
яратгани ҳолда, расмий ва мамлака-
тимиз ҳаётининг барча жабҳаларига 
доир маълумотларни тайёрлаш, таҳ-
лил қилиш ва тарқатиш соҳасида иш 
самарадорлиги ошишига ҳамда ундан 
фойдаланувчиларнинг долзарб ахбо-
ротларга эҳтиёжи ўз вақтида қондири-
лишига хизмат қилади.

РА¯АМЛИ 
ТЕХНОЛОГИЯЛАР 

Дилшод ЗОКИРОВ,
Статистика агентлиги Статистика ишларини
ташкил этиш ва методология бошқармаси бошлиғи,
Шаҳбоз ЖОНОДИЛОВ,
Ахборот хавфсизлиги бошқармаси бошлиғи

статистика дастури ижросини таъминлашда 
¿андай ºрин тутади?

Анъанавий тус олаётган Тошкент халқаро инвестиция фо-
руми 28 апрель куни ўз ишини якунлади. Икки кун давом 
этган халқаро анжуман эришилган натижалар, янги ҳам-
корлик битимлари билан янада эсда қоларли бўлди. Фо-
рум якунлари бўйича аниқ шартнома ва инвестициявий 

битимлар пакети имзоланди. 
Катта-катта лойиҳаларни имзолаш тадбирлари форумнинг илк куни-

даёқ бошланган эди. Хусусан, Ислом тараққиёт банки билан музокара-
лар давомида 400 миллион долларлик ҳамкорлик келишуви имзоланди. 
Ушбу маблағ қишлоқ ва транспорт инфратузилмасини модернизация 
қилиш ҳамда мактабгача таълимни ривожлантириш бўйича лойиҳалар-
га йўналтирилади. 

Инвестициялар, саноат ва савдо вазирлиги ҳам йирик ҳамкорлик ке-
лишувларига эришди. Хусусан, Озарбайжоннинг “PASHA Holding” ком-
панияси билан ҳадли битими, Туркиянинг “Cengiz Enerji San. Ve Tic A.S”  
компанияси билан қиймати 300 миллион долларга тенг инвестиция 
шартномаси имзоланди. Лойиҳага кўра, Жиззах вилоятида қуввати 400 
МВт бўлган буғ-газ электр станциясини қуриш режалаштирилган. Хитой 
компанияси эса Бухоро вилоятида қуввати 500 МВт бўлган қуёш электр 
станциясини қуриш бўйича 500 миллион доллар сармоя ажратадиган 
бўлди. Худди шундай лойиҳа Хитойнинг бошқа бир компанияси билан 
Қашқадарёда ҳам амалга оширилиши бўйича келишувларга эришилди. 

“Hyper Partners” компаниясининг “Accor” бренди билан Ўзбекистонда 
5 та меҳмонхона ҳамда Tashkent City Mall ҳудудида беш юлдузли люкс 
тоифадаги меҳмонхона очилиши ҳақидаги доиравий битимлар ҳам йи-
рик инвестицион лойиҳалардан ҳисобланади.

Умуман, халқаро форум доирасида мамлакатимиздаги барча соҳа 
ва тармоқларда манфаатли келишувлар, янги инвестицияларни жалб 
қилишга эришилди, десак хато бўлмайди. Ҳар бир йўналишдаги лойи
ҳалар, биринчи галда, мамлакат иқтисодиёти ривожига, қолаверса, 
соҳа тараққиётига хизмат қилади. Лойиҳалар кўлами иқтисодий ривож
ланишга туртки берар экан, бу орқали янги иш ўринлари яратилади, 
юртимизга ташриф буюрадиган сайёҳлар сони йилдан-йилга ортиб 
бораверади.

Тошкент халқаро инвести-
ция форуми юртимизда 
ўтган йили илк бор ўтка-
зилган ва салмоқли кели-
шувлар, янги инвестицион 

лойиҳаларга бой бўлганди. Бир неча 
кун давомида олиб борилган музока-
ралар катта форматдаги келишувлар-
га асос бўлган. Жами 7,8 миллиард 
долларлик аниқ шартнома ва инвес
тициявий битимлар пакети имзола-
ниб, қиймати 3,5 миллиард долларлик 
лойиҳаларни амалга ошириш бўйича 
дастлабки келишувларга эришилган. 
Бугунги кунда ана шу лойиҳалар фаол 
амалга оширилиб, барча соҳалар ри-
вожига туртки бўлмоқда.

Жорий йилги тадбирларга ҳам жид-
дий ҳозирлик кўрилди. Кўлам ҳам, сал-
моқ ҳам шунга яраша кенгроқ. Аввалги 
йилдагидан салкам бир баробар кўп 
хорижлик инвестор анжуманда ишти-
рок этишга қизиқиш билдирган. Улар 
учрашувларда иштирок этибгина қол-
май, юртимизда йирик лойиҳаларни 
амалга ошириш, сармоя киритишга 
тайёрлигини билдирди. Аксарияти 
мамлакатимизда ишбилармон доира 
вакилларига яратилаётган имконият
лардан хабардор. Диёримизнинг ор-
тиб бораётган инвестицион жозиба-
дорлиги хорижлик тадбиркорларни 
ўзига жалб этмоқда.

Форумнинг пойтахтимиздаги Хал
қаро конгресс марказида бўлиб ўтган 
ялпи мажлисида ҳам шу жиҳатлар-
га урғу берилди. Унда нутқ сўзлаган 

Инвесторнинг ³у¿у¿ ва 
хавфсизлиги кафолатланмо¿да

давлатимиз раҳбари ўтган бир йил 
ичида иқтисодиётимизни янада эркин-
лаштириш, бизнесга кенг йўл очиш, бу 
борада қонун устуворлиги ва ҳуқуқий 
кафолатларни мустаҳкамлаш бўйи-
ча тизимли ислоҳотлар жадал давом 
эттирилганини таъкидлади. “Сизлар 
ўзингиз истаган тинчлик ва барқарор-
лик, қулай инвестиция муҳити ҳамда 
зарур кафолатларни айнан бизнинг 
юртимизда топасиз”, деди Президен-
тимиз форум иштирокчиларига қара-
та.

Масалан, бугунга қадар юртимиз-
да қўшилган қиймат солиғи ставкаси 
20 фоиздан 12 фоизга туширилди, 
хорижий инвесторларнинг ўз акция-
ларидан оладиган дивидендлари уч 
йил муддатга солиқдан озод қилин-
ди. Инвесторлар учун зарур бўлган 
7 мингдан зиёд хомашё ва товарга 
божхона божлари бекор қилиниб, 
давлатнинг бизнесни тартибга со-
лишга қаратилган 500 та функцияси 
бекор қилинди. 

Ўзбекистоннинг бу борадаги ис-
лоҳотлар ва унинг самараларини хо-
рижлик ишбилармонлар ҳам кузатиб, 
ишонч ҳосил қилмоқда. Улар, айниқса, 
мамлакат ички ва ташқи сиёсатида 
тадбиркорлар фаол қўллаб-қувватла-
наётгани, чет эллик сармоядорлар-
нинг ҳуқуқ ҳамда хавфсизлиги давлат 
томонидан кафолатланаётганидан 
мамнун. Инвесторлар фаолиятига эр-
кинлик бериш энг муҳим жиҳатлардан 
эканини таъкидлашмоқда.

Назеем НООРДАЛИ,
Ислом тараққиёт банки гуруҳи-
нинг Халқаро ислом молия 
корпорацияси (ITFC) бош 
операцион директори: 
— Иқтисодий ўсиш, ривож

ланиш жараёнларида хусу-
сий секторнинг ўрни жуда 
муҳим. Айниқса, кичик ва 
ўрта бизнеснинг роли катта. 
Ўзбекистонда охирги йиллар-
да хусусий сектор, бизнес 
соҳасидаги тўсиқларни олиб 
ташлашга қаратилган ишлар, 
биз, хорижлик инвесторларга 
яратиб берилаётган имкониятлар-
ни юқори баҳолайман. Чунки бу ҳара-

катлар инвесторларнинг ишончини ошириш 
орқали иқтисодий ўсишга олиб келади.

Халқаро форумда мамлакат Пре-
зидентининг хориждан ташриф бую-

раётган инвесторлар хавфсизлиги 
тўлиқ таъминланиши борасидаги 
сўзларидан таъсирландик. Чунки 
бу жиҳат ташқаридан келган инвес
торлар учун ғоят муҳим. Инвестор 
мамлакат ичида эркин фаолият 
юритсагина бизнес қилади, маблағ 
киритади. 

Ташкилотимизнинг Ўзбекистон 
билан ҳамкорлиги 2018 йилда бош

ланган. Шундан бери ҳар йили учра-
шувларимиз бўлиб ўтмоқда. Бундан 

кўзланган мақсад эса Ислом тараққиёт  

Халқаро форум дастури тад-
бирларга бой бўлди. Панел 
учрашувлар, давра суҳбат-
лари, сессиялар давомида 
чет эллик ва маҳаллий ишби-

лармонлар инвестиция соҳасининг ривож
ланиш тенденциялари, рақамлаштириш, 
замонавий пул-кредит сиёсати, “яшил” 
энергетикани ривожлантириш, электрон 
тижорат ҳамда халқаро миқёсда иқтисо-
дий ҳамкорлик каби долзарб масалаларни 
муҳокама қилди. Тадбирларда 150 дан ор-
тиқ маърузачи — етакчи халқаро компания 
ва жамғармалар раҳбарлари, қатор дав-
латларнинг таниқли иқтисодчи ва эксперт-
лари иштирок этди. B2B, G2G, G2B фор-
матидаги икки томонлама учрашувларда 

²ар бир со³ада инвестиция зарур
эса истиқболли лойиҳалар кўрилиб, янги 
ҳамкорлик алоқалари ўрнатилди. 

Форум доирасида хорижлик шериклар 
Ўзбекистон ҳудудларининг инвестиция са-
лоҳияти ва 160 дан ортиқ йирик лойиҳа би-
лан танишди. Сармоядорлар юртимизнинг 
иқтисодий имкониятлари, ишбилармонлар 
учун яратилган қулай шарт-шароитларни 
ўз талаблари доирасида кузатиб, холис ва 
ижобий баҳосини берди. 

Аслида қайси соҳани олиб қараманг, 
барчаси иқтисодий масалаларга боғ-
лиқлиги кўринади. Четдан сармоя ки-
ритишга эса бугунги кунда иқтисодиёт 
ривожининг асосий омилларидан бири 
сифатида қаралмоқда. Форум иштирок-
чилари барча мавзуларда кенг муноза-

раларга киришиб, амалий таклифлар, 
янги лойиҳаларни фаоллаштиришга ин-
тилгани боиси шунда. 

Биргина “яшил” иқтисодиётга ўтиш 
мақсадлари, бу йўлда муқобил энергияни 
амалга оширишга қаратилган лойиҳалар 
кўламига эътибор қаратайлик. Ўзбекистон 
ҳам бу борадаги ишларни фаоллаштириб 
бормоқда. “ACWA Power”, “Masdar”, “Total 
Eren” каби жаҳоннинг нуфузли компания-
лари билан йирик қуёш ва шамол электр 
станцияларини ишга тушириш бўйича 
лойиҳалар амалга оширилмоқда. 

Халқаро форумда ушбу компания-
лар вакиллари ҳам иштирок этди. Ан-
жуманнинг биринчи кунида ўтказилган 
“Шамол, қуёш ва сув энергетикасига ин-
вестициялар” мавзусидаги панел муҳо-
камаларда амалга оширилган ишлар 
баробарида янги ҳамкорлик лойиҳалари 
ҳақида сўз борди. Сессия модератори 
Виталий Яковлев Ўзбекистон янгилана-
диган энергия манбаларини ривожланти-
риш салоҳияти бўйича Марказий Осиё
даги энг жозибадор мамлакатлардан 
бири эканини таъкидлаган бўлса, “ACWA 
Power” компанияси раиси ўринбосари ва 
бошқарувчи директори Раад ас-Саадий 
юртимиздаги энергетика соҳасидаги ис-
лоҳотларни юқори баҳолади.

— Ўзбекистон ҳукумати 2030 йилга бо-
риб барча электр энергиясининг 25 фои
зини қайта тикланадиган манбалардан 
олишга эришмоқчи, — деди энергетика 

Егор ЗУНЯЕВ,
Жанубий Европадаги ACIR 
халқаро ташкилоти вакили:
— Форумни жуда муваф-

фақиятли тадбирлардан 
бири, деб ҳисоблайман. Бои
си, катта форматдаги ушбу 
анжуман дунёнинг кўплаб 
давлатларидан илғор ин-
весторларни бир нуқтага 
жамлай олди. Испаниядан 
ҳам ҳукумат етакчилари 
қатори кўпгина соҳалар ва-
киллари қатнашди. Албатта, 
“Sirso in Europe” компаниямиз-
нинг мақсади бошқа иштирокчи-
лар каби янги ҳамкорлар, бизнес 

Аброрхўжа МУНАВВАРОВ,
Ўзбекистон Республикаси 
Маданият ва туризм вазирлиги 
бўлим бошлиғи:
— Халқаро форум доирасида туризм 

йўналишида ҳам қатор инвестицион 
битимлар имзоланиб, янги ҳамкорлик 
алоқалари ўрнатишга муваффақ бўл-
дик. Инвесторларнинг юртимиздаги 
замонавий шаҳарсозликни ривожлан-
тириш билан бирга, тарихий шаҳарла-
римизга қизиқиши юқори.

Тошкент халқаро инвестиция фо-
румида ҳам улар меҳмонхона, дам 
олиш масканлари ва бошқа хизмат 
кўрсатиш манзилларини яратиш бўйи-
ча таклифлар берди. Инфратузилмани 
ривожлантиришга сармоя киритишни 
истаётган тадбиркорлар ҳам кўп. Юр-
тимизда давлат хусусий-шериклик асо-
сида Самарқанд халқаро аэропорти 
лойиҳаси рўёбга чиқарилганди. Худди 
шундай лойиҳалар Бухоро ва Урганч 
йўналишларида ҳам амалга оширила-
ди. Бунда, албатта, хорижлик инвестор-
лар иштирок этади.

Сўнгги йилларда туризм соҳаси 
Ўзбекистонда драйвер йўналишлар-
дан бирига айланди. Чунки бизда сай-
ёҳларни жалб қиладиган жиҳатлар кўп 
ва бу йўналишда хабга айланишимиз 
мумкин. Шу мақсадда соҳага катта 
маблағ йўналтирилиб, унинг самараси 
аллақачон кўрсата бошлади. Масалан, 
биргина ўтган йилнинг ўзида 5,2 мил-
лион хорижий сайёҳ келган бўлса, ички 
туризм йўналишидаги сайёҳлар сони  
12 миллионга етди.

Албатта, кўпроқ сайёҳ жалб қилиш 
учун меҳмонхона, дам олиш маскан-
ларини кўпайтириш, энг асосийси, ту-
ристик инфратузилмани жаҳон андо-
залари даражасида ривожлантириш 
талаб этилади. Бунинг учун сармоя за-
рур. Ҳозирги вақтда давлат инвестиция 
дастурлари доирасида туризм соҳасига 

банки ва Ўзбекистон ўртасида инвестицион муҳитни 
яхшилаш ҳамда ривожлантиришдан иборат.

Иккинчи Тошкент халқаро инвестиция форуми 
доирасида “Trade Connect Central Asia+” (TCCA+) 
дастури ҳамкорлари йиғилиб, янги лойиҳаларни 
муҳокама қилдик. Ушбу дастур минтақадаги олти-
та давлат — Ўзбекистон, Озарбайжон, Қозоғистон, 
Қирғизистон, Тожикистон, Туркманистон ўртасидаги, 
қолаверса, дунё мамлакатлари билан савдо жараён-
ларини соддалаштириш, иқтисодий алоқаларини ри-
вожлантиришга қаратилган платформа ҳисобланади. 
У инклюзив иқтисодий ўсиш, минтақавий ҳамкорлик-
ка эришиш мақсадларини амалга ошириб келмоқда. 
Келгуси 5 йилда минтақанинг иқтисодий ривожлани-
ши учун дастур доирасида 600 миллион АҚШ долла-
ри ажратилиши режалаштирилган.

вазири Жўрабек Мирзамаҳмудов. — Бу 
борада катта лойиҳалар амалга оширил
япти. Бунга мисол тариқасида “Masdar” 
компаниясининг умумий қуввати қарийб 
1500 МВтга тенг лойиҳаларини келтириш 
мумкин. “ACWA Power” билан иккита ша-
мол электр станцияси қуриш режалашти-
рилган. Шу йилнинг ўзида 2 минг мега-
ваттдан зиёд, кейинги йилда эса 8 минг 
мегаваттли қувватлар ишга туширилади. 
Бундан ташқари, Тожикистон ва Қирғизис
тон билан Қамбарота ГЭСини қуриш бўйи
ча келишиб олдик. Умуман, юртимизда 
янги лойиҳаларни амалга ошириш учун 
хусусий капитални жалб қилиш мақсадида 
кенг имкониятлар берилиб, “яшил” электр 
энергиясини харид қилиш бўйича узоқ 
муддатли кафолатлар яратилмоқда. Бу 
биз учун ҳам, хорижлик инвесторлар учун 
ҳам манфаатли, деб ҳисоблайман. 

Форум ялпи мажлисида таъкидланга-
нидек, “яшил” иқтисодиёт юртимизга са-
ноатнинг янги йўналишларини ҳам олиб 
келмоқда. Қуёш панеллари, шамол тур-
биналари, инвертор ва бошқа электро-
техника маҳсулотлари ишлаб чиқарувчи 
корхоналар барпо этилмоқда. Бу инвес
торлар учун 8 миллиард долларлик им-
коният, дегани.

Шу билан бирга, тез ўсиб келаётган IT, 
туризм, таълим, тиббиёт каби соҳаларда 
Ўзбекистон минтақавий хабга айланиб 
бораётгани ҳам бу йўналишдаги катта 
имконият. Тошкент халқаро инвестиция 
форуми ушбу йўналишлардаги инвес
торларни юртимизга жалб этаётгани би-
лан янада аҳамиятлидир.

шериклар топишдан иборат. Бу борада бир 
қанча лойиҳаларни таклиф этяпмиз. Шулар-

дан бири савдо уйларини ташкил этиш 
лойиҳаси. Мазкур савдо уйлари орқали 

Ўзбекистондан Жанубий Европа дав-
латлари — Италия, Испания ва Порту-
галияга товарлар экспортини амалга 
ошириш ҳамда ушбу давлатлардан 
замонавий технологиялар импортини 
йўлга қўйиш мумкин.

Мобиль тиббиёт, лабораториялар 
ташкил этиш борасида ҳам мулоқот-

лар олиб бордик. Яна бир йўналишимиз 
эса сув тозалаш йўналиши бўлиб, биз ер 

ости сувларини тозалаб, чучук сувга ай-
лантирамиз. Бунда саноат корхоналаридан 

оқиб чиқаётган сувларни тозалаш масаласи 

ҳам инобатга олинади. Бу жараён исталган катталик-
даги аҳоли пунктларини тоза ичимлик сув билан таъ-
минлаш имконини беради.

Кузатувларимизга кўра, бу йўналиш Ўзбекистон-
да ниҳоятда зарур ва муҳим. Шу боис, лойиҳани бир 
қанча ҳамкорларга таклиф этдик ва бу уларда катта 
қизиқиш уйғотди.

Тошкент халқаро инвестиция форумида иккинчи 
бор қатнашяпмиз ва таассуротларимиз ижобий. Ўтган 
йили ҳам ҳамкорлар топишга эришган эдик. Жорий 
йилги форум янада самарали бўлди. Бир ой аввал 
ҳам Тошкентда ўтган Ўзбекистон — Испания бизнес 
форумида муваффақиятли қатнашдик. Очиғи, бу ер-
даги ҳамкорлик алоқалари мени доим қувонтиради. 
Тез-тез ана шундай йиғилиб туришимизга, икки дав-
лат ишбилармонларининг тажриба алмашинуви мун-
тазам давом эттирилишига умид билдириб қоламан.

Келишувлар ³амкорлик 
битимлари билан 
муста³камланди

280 миллиард сўм ажратилган. Прези-
дент қарори билан 28 та туман-шаҳар, 
135 та маҳалланинг туристик инфра-
тузилмасини ривожлантириш учун 205 
миллиард сўм давлат инвестициялари 
киритилмоқда.

Бу жараёнда хорижий инвестиция-
лар салмоғи ҳам ошиб бормоқда. Ўтган 
даврда мамлакатимиз туризм соҳасида 
умумий қиймати 6,1 триллион сўмдан 
ортиқ бўлган 750 дан зиёд инвестицион 
лойиҳа амалга оширилди. Бунинг на-
тижасида юртимиз бўйлаб 20 мингдан 
зиёд янги иш ўрни яратилди. 

Бу йил юртимизга 7 миллион хо-
рижий сайёҳни жалб қилишни режа-
лаштирганмиз. Бу катта инвестицион 
лойиҳаларга йўл очади. Хорижлик 
ишбилармонлар ҳамкорлик қилишда 
мамлакатнинг халқаро рейтинглардаги 
ўрнига ҳам катта эътибор қаратади. Ўз-
бекистон эса бугунги кунда туризми энг 
жадал ривожланаётган топ-10 давлат 
рўйхатига кирган. Қолаверса, инвестор-
лар учун қулайликлар яратишни кўзда 
тутадиган қонунчилик базамиз кўплаб 
ҳамкорларда ишонч уйғотиб, сармоя 
киритишга чорламоқда. 

Ирода ТОШМАТОВА,
“Янги Ўзбекистон” мухбири

27-28 апрель кунлари бºлиб ºтган II Тошкент хал¿аро 
инвестиция форумида йирик ³амкорлик битимлари имзоланди

ПОЙТАХТИМИЗ ЯНА ДУНЁ ИШБИЛАРМОНЛАРИНИНГ 
МУЛО¯ОТ МАЙДОНИГА АЙЛАНДИ

Музаффар Абдуллаев олган суратлар.

Туризм ҳам иқтисодий, ҳам ижтимоий-
маданий аҳамиятга эга кенг қамровли 
тармоқ. Даромадлилиги бўйича дунёда 
учинчи ўринда туради. Яна бир муҳим 
томони, кам харажат билан кўп иш ўрин-
лари яратиш мумкин.

Ҳозир вилоятдаги тарихий-маданий 
мероснинг аксари ЮНЕСКО рўйхати-
га киритилган. Истиқболдаги вазифа 
воҳанинг туризм салоҳиятини яна-
да ошириш, сайёҳларни кўпроқ жалб 
қилишдан иборат. 

Президентимиз раислигида 2023 йил 
29 март куни бўлиб ўтган видеоселектор 
йиғилишида ҳам бу борада сўз борди. 
Унинг ривожига тўсиқ бўлаётган муам-
молар танқидий таҳлил қилинди, муҳим 
чора-тадбирлар белгиланди. 

Кейинги пайтда соҳа изчил ривожлан-
моқда. Жумладан, 2022 йилда юртимиз-
га ташриф буюрган хорижий сайёҳлар 
сони 2021 йилдагига нисбатан 3 баробар 
ошган. Соҳа экспорти 1 миллиард 600 
миллион долларни ташкил этган. Ички 
туризм дастурлари доирасида 11 мил
лиондан зиёд аҳоли саёҳат қилган.

Йиғилишда қайд этилганидек, бу бо-
рада ҳамма ишлар кўнгилдагидек бор
япти, деб бўлмайди. Юртимизга иштиёқ-
манд сайёҳлар жуда кўп. Лекин уларни 
қизиқтирадиган жойлар ҳақида контент 
кам, сайёҳларни 4-5 кун олиб қоладиган 
дастурлар етишмайди. Хорижликлар-

Аҳолини камбағалликдан чиқариш, 
айниқса, чет давлатлардан қайтган 
фуқаролар бандлигини таъминлаш мақ-
садида қилинаётган ижобий ишларни 
Қорақалпоғистоннинг Тўрткўл туманида 
ҳам кўриш мумкин.  

— Туманнинг Анҳорли маҳалласи-
даги 1012 та хонадонда салкам 5700 
киши яшайди. Уларнинг 174 нафари иш-
сиз. Шу билан бирга, имтиёзли кредит 
олиб, хонадонида ишсиз одамларнинг 
бандлигини таъминлаётган инсонлар 
ҳам талайгина, — дейди маҳалладаги 
ҳоким ёрдамчиси Жавлонбек Аҳмедов. 
— Шундай фуқаролардан бири Жавлон-
бек Муротов. У чет элдан қайтиб, кредит 
олиб, ўз хонадонида товуқ боқяпти. Айни 
пайтда унинг товуқлари 1500 бош бўлиб, 
кунига 1000 та тухум бермоқда. Кунлик 
даромади ҳам шунга яраша — 700-800 
минг сўм атрофида.

Шу туманлик Зафарбек Муҳамматов 
оиласи ҳам бугун кичик тадбиркор. Бу 
оила кредит олиб, инкубаторда курка 
очиришни бошлаб юборган.

— Тумандаги 37 та маҳаллада  
51 325 хонадон бўлиб, ўз томорқасидан 
самарали фойдаланиб келаётган оила
лар анчагина. “Пахтачи” овул фуқа-
ролар йиғинидаги хонадон эгалари ўз 
томорқасидан яхши ҳосил олмоқда, — 
дейди туман Фермер, деҳқон хўжалик
лари ва томорқа ер эгалари кенгаши 
раиси Баҳодир Машарипов. — Шулар-
дан бири Ашурмат Давлиев. У томорқа-
сидаги 6 сотих иссиқхонасида помидор 
экади, 2 сотих узумзори бор, 80 қути 
асалари, 3 бош наслли қорамол ҳам 
парваришлаб келяпти. Бир сўз билан 
айтганда, Ашурмат ер билан тиллашиб, 

нинг Ўзбекистонда бир кун кўпроқ қоли-
ши йиллик туризм экспортини 300 мил-
лион долларга оширади. Мисол учун, 
Хоразмга хорижий сайёҳлар Бухоро ва 
Самарқандга қараганда 2 баробар кам 
бормоқда. Бироқ бу ерда ҳам сайёҳлар-
ни 3-4 кун олиб қолиш учун барча имко-
ният мавжуд.

Шу боис, ушбу масалаларни ҳал 
этишга кўмаклашишга 11 та олий таълим 
муассасаси бириктирилди. Улар 31 та ту-
ман ва 143 та туризм маҳалласининг та-
рихи, ёдгорликлари ва диққатга сазовор 
жойлари ҳақида маълумотлар мажмуи-
ни яратиши белгиланди. Ана шу асосда  
12 тилда туристик пакетлар ишлаб 
чиқиш вазифаси қўйилиб, туризм ва 
сервис объектлари ишчиларини ўқитиш 
режалаштирилди. 

Урганч давлат университетига 
Боғот ва Хива туманларининг туристик 
салоҳиятини ошириш, сайёҳларнинг бу 
ерда кўпроқ бўлишини таъминлаш мақ-
садида илмий-амалий ёндашган ҳолда 
туризм объектлари ва маҳсулотлари 
контентини бойитиш вазифаси юклан-
ди. Ушбу топшириқлар ижроси ўлароқ, 
ҳудудларда ўрганиш ишлари бошлаб 
юборилди. 

Таҳлилларга кўра, 2022 йил давоми-
да Хоразм вилоятидаги маданий мерос 
ва туризм объектларига ташриф буюр-
ган хорижий сайёҳлар сони 137,5 минг, 

маҳаллий сайёҳлар сони эса қарийб  
1,5 миллион нафарни ташкил қилган. 

Ҳозир Хива туманида (Хива шаҳри-
дан ташқари) 6 та тарихий-археологик 
обида, 3 та зиёрат туризми объекти, 3 та  
ресторан, 1 та оилавий меҳмонхона,  
3 та туроператор, Боғот туманида эса  
1 та археологик, 1 та зиёрат туризми 
объекти, 2 та ресторан, 2 та оилавий 
меҳмонхона ва яна шунча туроператор 
фаолият кўрсатмоқда.

Хива туманидаги Чодра ҳовли туризм 
объекти 3 та турфирма йўналишларига 
киритилган бўлиб, улар томонидан 2022 
йил мобайнида 200 нафар хорижий сай-
ёҳ жалб қилинган.

Боғот туманидаги Қалажиқ қалъа сай-
ёҳлик мажмуасига ҳам айни шу сайёҳлик 
фирмалари хизмат қилиши кўзда тутил-
ган бўлиб, ўтган йили 160 нафар чет эл-
лик сайёҳ ташрифи ташкиллаштирилган. 
Уларнинг бу жойларда қолиши давомий-
лиги 1 кунни ташкил этмоқда. 

Қорақум чўли ўртасида жойлашган 
Қалажиқ қалъа ҳудудида диққатга сазо-
вор иккита асосий жой — ёши қарийб 
уч минг йилга тенг қалъа ва шифобахш 
хусусиятларга эга шўр кўл мавжуд. Кўл 
ёнида жойлашган соғломлаштириш 
маркази дам олиш жараёнининг асоси 
ҳисобланади. 

Кўл суви таркибидаги фойдали эле-
ментлар юрак-қон томир тизими фаолия
тини яхшилаш, қон айланишини барқа-
рорлаштиришга ёрдам беради. Унинг 
ўзига хос шифобахш хусусиятларининг 
машҳурлиги шу кунгача сақланиб қолган. 
Шунинг учун бу ерга кўп сайёҳлар дам 
олишга келади. 

Лекин объект махсус туристик инфра-
тузилмага эга эмас. Унга бориш йўллари 
тупроқ, қор ёки ёмғир ёққанда қийинчи-

ликлар туғдиради. Мажмуада 20 ўринли 
меҳмонхона, 200 ўринли ресторан таш-
кил қилинган.

Қалажиқ қалъа мажмуаси ён томо-
нидаги “Бойхон балиқлари” фермер 
хўжалигига қарашли ҳудудларда ов ва 
сафар туризми каби сайёҳлик турлари-
ни ривожлантириш имконияти мавжуд. 
Боғот тумани боғдорчилик маҳсулотлари 
етиштиришга ихтисослашган ҳудуд бўл-
гани сабабли, бу ерда узумчилик агро-
туризм қишлоғини шакллантириш имко-
нияти кенглиги маълум бўлди. Усталар 
маҳалласида жойлашган “Тоҳир Жанак” 
фермер хўжалигига тегишли дам олиш 
маскани бир вақтнинг ўзида 100 меҳмон-
га хизмат кўрсата олади. Мазкур объект 
негизида чўмилиш ва балиқ овлаш учун 
шароитларни янада яхшилаш зарур 
бўлади. 

Хива туманида Ғовук сайёҳлик маҳал-
ласи, Хон боғлари (Чодра ҳовли, Боғи-
шамол, Қибла тозабоғ), шунингдек, Би-
биҳожар она, Муҳаммад Ризо Огаҳий 
ва Мунис Хоразмий каби зиёрат объект
лари бор. Эндиликда улар сафини яна  
9 тага бойитиш мумкинлиги аниқланди.

Шу жиҳатларни ҳисобга олган ҳолда, 
ҳозир маданий мерос ва туризм намо
йиш объектлари бўйича контентларни 
яратиш мақсадида маълумотлар тўплан-
моқда. Туристик пакетга киритиш мумкин 
бўлган мазкур объектларнинг бугунги 
кундаги ҳолати таҳлил қилинмоқда. 

Хива ва Боғот туманларининг турис
тик салоҳиятини ошириш бўйича 2023 
йил давомида амалга ошириладиган 
чора-тадбирлар режаси ишлаб чиқил-
ди. Хусусан, сайёҳларни жалб қила-
диган объектлар таркибини ўрганиш 

ва харитасини тузиш, Хоразм миллий 
санъатини акс эттирувчи анимацион 
дастурлар ташкил этиш, зиёрат туриз-
мини ривожлантириш мақсадида Биби 
Ҳожар она, Огаҳий ва Мунис Хораз-
мий (Хива тумани), Одина Эшонбобо 
(Боғот тумани) каби зиёратгоҳларни ўз 
ичига олган “Khorezm piligrim tourism” 
туристик йўналишини ишлаб чиқиш 
кўзда тутилган. Хива туманидаги Ғовук 
маҳалласи ҳамда Боғот туманидаги 
Қалажиқ маҳалласи (Қалажиқ тури-
стик ҳудуди) маълумотлар базасига 
киритилган объектларнинг контентла-
рини яратиш ва янгилаб бориш, архео
логик, этнографик ва агротуризмни 
ривожлантириш мақсадида қишлоқ 
туристик кластерларини ташкил қи-
лишнинг илмий асосланган таклифини 
ишлаб чиқиш, объектлар каталоглари-
ни рақамлаштириш сингари вазифалар 
олдимизда турибди.

Шунингдек, Боғот ва Хива туманлари-
да туризмни ривожлантиришга қаратил-
ган илмий тадқиқот мавзулари банкини 
яратиш, уларни магистрант, таянч док-
торант, докторант ва мустақил тадқиқот-
чиларга илмий тадқиқот мавзуси сифа-
тида таклиф қилиш, сайёҳлар оқимини 
янада ошириш ва университет имконият-
ларидан самарали фойдаланишни йўлга 
қўйиш учун Урганч давлат университети 
ҳузурида турфирма очиш режалашти-
рилмоқда.

Бугун университетнинг иқтисодиёт 
факультетида туризм ва меҳмонхона 
хўжалигини бошқариш кафедраси фао-
лият юритиб келади. Унда 1 нафар DSc, 
1 нафар фан номзоди, PhD унвонига эга 
4 нафар педагог бор. 2022-2023 ўқув йи-

лида туризм таълим йўналиши битирув-
чилари сони 74, меҳмонхона хўжалигини 
ташкил этиш ва бошқариш бўйича эса 62 
нафарни ташкил этади.

Таълим жараёнига хорижлик профес-
сор-ўқитувчиларни жалб қилиш бора-
сидаги ишлар давом этмоқда. “Таклиф 
этилган профессор” дастури доирасида 
таълим ва илмий тадқиқот жараёнига  
60 дан ортиқ хорижлик профессор-ўқи-
тувчи 1 ойдан 1 йилгача муддатга жалб 
этилиши режалаштирилган эди. Ҳозирги 
кунгача уларнинг 30 нафардан ортиғи 
таълим ва илмий тадқиқот жараёнида 
иштирок этяпти.

Университетимизда амалга ошири-
лаётган 10 дан зиёд халқаро илмий 
тадқиқот ва таълим лойиҳаси доирасида 
эса хорижий ҳамкор таълим даргоҳла-
ридан 70 дан ортиқ профессор-ўқитувчи 
ва эксперт ташрифи кўзда тутилган. Та-
биийки, улар сафар давомида воҳамиз-
нинг дунёга машҳур ёдгорликлари билан 
бир қаторда, Хива ва Боғот туманидаги 
туризм объектлари билан ҳам танишади.

Туризм, меҳмонхона хўжалигини таш-
кил этиш ва бошқариш, тарих, археоло-
гия, география, иқтисодиёт, биология, 
филология таълим йўналишлари бўйича 
таҳсил олаётган 645 талабанинг мала-
кавий амалиётини Хива ва Боғот тума-
нидаги туризм объектларида ўтказиш 
кўзда тутилган бўлиб, бу борада тегишли 
шартномалар расмийлаштирилди.

Нttp://www.travelkhorezm.com/ веб- 
саҳифасидаги тарихий-маданий ёдгор-
ликлар, меҳмонхона, кафе ва ресто-
ранлар, сайёҳлик йўналишлари тўғри-
сидаги маълумотларни янада бойитиш 
ва немис, француз, испан, япон ва хи-
той тилларига таржима қилиш, Хива ва 
Боғот туманларидаги тарихий-маданий 
ёдгорликлар, меҳмонхона, кафе ва рес
торанлар тўғрисида ахборот берувчи ва 
турли хизматларни жамлаган мобиль 
иловалар ишлаб чиқиш ҳам режамиздан 
ўрин олган.

Ғовук ҳамда Қалажиқ туристик маҳал-
лалари аҳолиси учун туризм бизнеси, 
хизмат кўрсатиш ва сервис, экскурсия 
хизматларини ҳамда меҳмонхона хў-
жалиги бўйича ўқув курсларини ташкил 
этиш, вилоят Туризм ва маданий мерос 
бош бошқармаси ҳамда маҳаллий тур
операторлар билан ҳамкорликда 12 тил-
да (рус, инглиз, француз, немис, араб, 
япон, хитой, ҳинд, испан, португал, ко-
рейс, малай) Хива ва Боғот туманлари ту-
ристик салоҳиятини акс эттирувчи арзон 
туристик пакетлар ишлаб чиқиш устида 
ҳам иш олиб бориш кўзда тутилган.

заминдан юқори даромад олаётган ва 
маҳалла аҳолисига намуна бўлиб кела-
ётган томорқачилардан бири.   

Туманнинг “Уллибоғ” овул фуқаролар 
йиғини аҳли, асосан, иссиқхоначилик 
билан шуғулланади. Қишда ҳам кўкат 
етиштириб, сотади. Ҳудуддаги “Дилнура 
Солижон” фермер хўжалиги интенсив боғ 
яратиш мақсадида Туркиядан маҳаллий 
шароитга мос ва юқори ҳосилли 2 минг 
туп мевали кўчат олиб келди. Шунингдек, 
фермер хўжалиги далалари четига тут 
ҳам экди. Бунга қўшимча равишда дала-
га асалари уялари жойлаштириб, хўжа-
лик майдонининг  ҳар бир қарич еридан 
унумли фойдаланмоқда.

Аҳолини кундалик эҳтиёж учун зарур 
озиқ-овқат билан таъминлашда томорқа 
хўжаликларининг ўрни катта. Амударё 
туманида томорқа хўжалиги фаолиятини 
ривожлантириш мақсадида маҳаллалар 

“Бир маҳалла — бир маҳсулот” тамо
йили асосида ихтисослаштирилмоқда. 
Натижада овул ва маҳаллаларда дала 
дўконлари очилиб, ўрта ва кичик сиғим-
ли музлаткичли омборхоналар, полиз ва 
сабзавот экинлари кўчатлари етиштирув-
чи енгил конструкцияли иссиқхоналар 
қурилаётир.

эртаки полиз ва сабзавот кўчатлари 
етиштирилиб, тўлиқ ички бозорга йўнал-
тирилмоқда. Бундан ташқари, жорий 
йилда 49 та овул ва маҳалладаги аҳоли 
томорқасида жами 10,5 гектар майдонда 
ҳар бири 1-1,5 сотихли 804 та иссиқхона 
ташкил этиш кўзда тутилган бўлиб, бу-
гунги кунгача уларнинг 421 таси қурилиб, 
эгаларига топширилди. “Бир маҳалла — 
бир маҳсулот” тамойили асосида 21 та 
маҳаллани ихтисослаштириш, ҳар бир 

секторда 2 тадан маҳалла, 16 та кўча ва 
521 тадан хонадонни томорқа хўжалик
ларига бириктириш режалаштирилган ва 
шу асосда иш олиб борилмоқда, — дей
ди туман Фермер, деҳқон хўжаликлари 
ва томорқа ер эгалари кенгаши раиси 
Илҳом Полвонов. — Туман аҳолисини 
сифатли полиз ва сабзавот маҳсулот-
лари билан таъминлашни янада яхши-
лаш мақсадида одамлар гавжум 8 та ва 
нисбатан камроқ аҳоли яшайдиган 4 та 
маҳаллада енгил конструкцияли дала 
дўконлари ва кичик сиғимли музлаткич 
омборхоналар қуриш режалаштирилган.

Жорий йилнинг ўзида тумандаги 6000 
та хонадоннинг кўча ва ҳовли четларига 
ток ниҳолини экиш кўзда тутилган бўлиб, 
айни пайтгача деярли барча хонадонлар 
ҳовлиси ва кўча қисмига экиб бўлинди.

Аҳоли томорқасидан самарали 
фойдаланиш мақсадида қуёнчилик, 
қўй-эчки, қорамол, парранда боқиш ва  

асаларичиликни ривожлантириш бора
сидаги ишлар ҳам самарали ташкил 
этилган. Кўрилаётган чора-тадбирлар 
натижасида бугунги кунда 513 та хонадон 
томорқасида 51300 бош парранда пар-
варишлаш ишлари бошлаб юборилди. 
Ушбу режага мувофиқ, аҳолига парранда 
етказиб беришга учта таъминотчи корхо-
на бириктирилган. Айни пайтда 1223 та 
хонадоннинг ҳар бирида 65 бошдан пар-
ранда боқиш йўлга қўйилиб, бунинг нати-
жасида 1223 та иш ўрни яратилди. 

— Томорқа хўжаликларига сифат-
ли хизмат кўрсатиш мақсадида 8 та 
“Томорқа хизмати” МЧЖ ташкил этил-
ди. “Яшил макон” умуммиллий ҳаракати 
доирасида “Амударё томорқа хизмат” 
кластер корхонаси томонидан 6340 
туп мевали ва манзарали дарахт кўча-
ти олиб келиниб, томорқа ер эгаларига 
арзон нархларда тарқатилди, — дейди 
Илҳом Полвонов. — Томорқани халқи-
миз учун ҳақиқий таъминотчи корхонага 
айлантиришга кўмаклашиш мақсадида 
кенгашимиз ҳузуридаги Фермер, деҳқон 
хўжаликлари ва томорқа ер эгаларини 
қўллаб-қувватлаш жамғармаси ҳисоби-
дан имтиёзли кредит ажратилаётгани 
томорқа ер эгалари учун қулай имконият 
яратиб, уларнинг яхши даромад олиши-
ни таъминламоқда. 

Бугунги кунда Қораўзак туманида  
9262 та деҳқон хўжалиги мавжуд бўлиб, 
121,5 гектарга эртаки картошка экиш 
режа қилинган эди. Шу мақсадда туман-
га жами 119,2 тонна сифатли уруғ олиб 
келиниб, картошка экиш якунланиб қол-
ди. Бундан ташқари, томорқа ер эгалари  

помидор, пиёз, саримсоқ, сабзи ва сабзавот 
экинларини сифатли қилиб экиш, ишлов 
беришга алоҳида эътибор қаратмоқда.

“Меҳнат — меҳнатнинг таги роҳат”, 
дейди халқимиз. Ҳақиқатан, томорқаси-
да меҳнат қилиб, ундан даромад топиш 
инсонга катта завқ беради.

Қўнғирот тумани “Қанли” овул фуқаро-
лар йиғинида яшовчи Муротбой Бозор
боев ер билан тиллашиб, мўл ҳосил олиб 
келаётган томорқачилардан. Томорқаси-
да 1 сотихли иссиқхона қуриб, помидор, 
бодринг ва редиска етиштирмоқда.

Қанли маҳалласи азалдан деҳқонлар, 
боғбонлар макони бўлиб келган. Ҳудуд-
даги кўп оилалар томорқасида боғ яра-
тиб, оила аъзоларининг бандлигини таъ-
минлаяпти. 

Олмазор маҳалласидаги Бўрибоев-
лар оиласи бозор мўл-кўл бўлишига ҳис-
са қўшаётган замондошларимиздан. Бу 
оила субсидия асосида  томорқасида их-
чамгина иссиқхона қуриб, ҳар хил полиз 
экинлари етиштирмоқда. 

— Қишнинг охирги кунлари эккан кў-
чатларимиз айни вақтда ҳосилга кир-
моқда. Даромадимиз ҳам шунга яраша 
бўлади, — дейди оила бошлиғи Собит 
оға Бўрибоев. 

Томорқа оёғимиз остидаги хазина, 
оиланинг доимий даромад манбаи. Шун-
дай экан, томорқадан ўз вақтида ва са-
марали фойдаланишни билиш ҳар бир 
томорқа эгасининг муҳим вазифасидир. 

Минажатдин 
ҚУТЛИМУРАТОВ,

“Янги Ўзбекистон” мухбири

ОЁ¡ИМИЗ ОСТИДАГИ ХАЗИНА
Нукуслик Темирбой Ғаниев шаҳарда яшашига қарамай, 
томорқасидаги ҳар бир қарич ердан унумли фойдаланишга 
одатланган. Бозордан пиёз, картошка ва бошқа полиз 
маҳсулотлари сотиб олмайди. Аксинча, рўзғоридан ортганини 
бозорга чиқаради. Темирбойнинг тинмай меҳнат қилиши 
баъзи бамайлихотир қўшниларига намуна ва туртки бўлди. 
Бугун Нукус шаҳрининг Кенагас кўчасида яшовчилар қўшни 
қўшнидан ўрнак олади, деган тамойилга амал қилиб, томорқа 
еридан унумли фойдаланишни йўлга қўйган.

КАТТА САЛО²ИЯТНИ 
ИШГА СОЛИШ ИМКОНИЯТЛАРИ

¯алажи¿ ¿алъа ³удудидаги шºр кºлнинг сири нимада?

Мамлакатимизда туризмни 
ривожлантиришга эътибор 
йилдан-йилга ортмоқда. 
Соҳани тараққий эттириш 
бўйича алоҳида минтақа ва 
ҳудудларнинг иқтисодий 
салоҳиятидан келиб 
чиққан ҳолда тегишли 
чора-тадбир ва дастурлар 
ишлаб чиқилмоқда. Хоразм воҳаси ҳам сайёҳлик ривожланган 
вилоятлардан бири. Чунки бунинг учун ҳудудда етарлича 
имконият бор ва истиқболда жадал ривожланиш салоҳиятига эга. 

Баҳром АБДУЛЛАЕВ,
Урганч давлат 
университети ректори, 
физика-математика 
фанлари доктори

Жорий йилда тумандаги 39853 та то-
морқа ва 295 та деҳқон хўжалиги ихти-
ёридаги 6652,2 гектар экин майдонидан 
унумли фойдаланиш мақсадида туман 
Фермер, деҳқон хўжаликлари ва томорқа 
ер эгалари кенгаши мутахассислари то-
монидан аниқ йўналтирилган чора-тад-
бирлар ишлаб чиқилди. Унга кўра, 2023 
йилда 5806,6 гектар майдонга эртаки 
экинлар, жумладан, 2731,1 гектарга саб
завот, 758,1 гектарга полиз, 869,2 гек-
тарга картошка, 422,1 гектарга дуккак-
ли, 160,9 гектарга мойли экинлар экиш 
режалаштирилган. 865,2 гектар ерга эса 
бошқа зарур экинларни жойлаштириш 
белгиланган. 

— Айни пайтда деҳқон хўжаликлари ва 
томорқа ер эгалари томонидан 1141,2 гек-
тарга пиёз ҳамда саримсоқ экилди. Аҳо-
ли томорқасидаги 1183 та иссиқхонада  

2010 йилдан бошлаб THE WUR янги 
ишлаб чиқилган услубият асосида мус
тақил фаолият юрита бошлаган ҳамда ҳар 
йили “Times Higher Education magazine” 
журнали билан ҳамкорликда ОТМлар рей-
тингини эълон қилишни йўлга қўйган. Бун-
да дастлаб рейтингни баҳолаш “Thomson 
Reuters” компанияси билан, 2015-2016 
йилдан бошлаб эса “Elsevier” компанияси 
билан ҳамкорликда, ўз навбатида, “Scopus” 
халқаро илмий-техник маълумотлар база-
сидан фойдаланган ҳолда ўтказилган.

Деярли барча халқаро рейтинг агент-
ликларининг нуфузли ОТМлар рейтингини 
аниқлаш услубиятида айнан олий таълим 
муассасаси профессор-ўқитувчилари то-
монидан амалга оширилаётган илмий 
тадқиқотлар натижаларининг амалиётга 
жорий этилишидан олинган даромад инди-
катори муҳим аҳамиятга эга.

Шу нуқтаи назардан Президентимиз-
нинг 2021 йил 24 декабрдаги “Давлат олий 
таълим муассасаларининг академик ва 
ташкилий-бошқарув мустақиллигини таъ-
минлаш бўйича қўшимча чора-тадбирлар 
тўғрисида”ги қарорига мувофиқ, мамлака-
тимиздаги баъзи давлат олий таълим муас-
сасаларига молиявий мустақиллик тақдим 
этилгани ижобий воқеа бўлди. 

Шунингдек, давлатимиз раҳбарининг 
2019 йил 8 октябрдаги фармони билан 
тасдиқланган Ўзбекистон Республикаси 
олий таълим тизимини 2030 йилгача ри-
вожлантириш концепциясида олий таълим 
муассасаларида илмий тадқиқот ишлари 
натижадорлигини ошириш, ёшларни илмий 
фаолиятга кенг жалб этиш, илм-фаннинг 
инновацион инфратузилмасини шакллан-
тириш мақсадида ОТМларда таълим, фан, 
инновация ва илмий тадқиқотлар натижа-
ларини тижоратлаштириш узвий боғлиқ-
лигини назарда тутувчи “Университет 3.0” 
концепциясини босқичма-босқич жорий 
этиш назарда тутилган. 

“Университет 3.0” 
концепциясига ўтиш 
нимани англатади?

Олий таълим тизимимиздаги узоқ йил-
лик амалиёт натижаси шуни кўрсатдики, 
фақат конвейер типида дипломли кадрлар 
тайёрлашга зўр бериш туфайли битирув-
чиларнинг бозор иқтисодиёти шароити-
да рақобатбардошлик даражаси пасайиб  

кетиши кузатилди. Мазкур салбий ҳолат-
ни бартараф этиш учун ОТМлар фаолия-
тини таълим бериш, илмий тадқиқотлар 
олиб бориш ва уларнинг натижасини ти-
жорийлаштириб, даромад олишга йўнал-
тириш орқали молиявий мустақилликни 
мустаҳкамлаш имконини берувчи “Уни-
верситет 3.0” концепциясига ўтиш асосий 
мақсад сифатида белгиланди. Биз ҳаёт 
кечираётган юксак ахборот асрида замона-
вий технологияларнинг дунё бўйлаб яшин 
тезлигида тарқалиши туфайли баъзи йўна-
лиш ва ихтисосликларга талаб пасайиши, 
“ақлли”, IT технологиялар бўйича мутахас-
сисларга талаб кескин ортиши кузатил-
моқда. Ўз навбатида, ҳозирги ОТМ бозор 
иқтисодиёти қонуниятларига мос равишда 
қадам ташлай олиши, таълим бозорида 
қатъий маркетинг стратегиясига эга бўли-
ши, трансформацион ўзгаришларга тайёр 
туриши талаб этилади. 

Мазкур йўналишда мамлакатимиз ОТМ-
ларида профессор-ўқитувчилар, тадқиқотчи 
ва талабаларда инновацион тадбиркорлик 
кўникмаси ва малакасини шакллантириш 
учун технопарк, форсайт, технологиялар 
трансфери, стартап, акселератор марказ-
ларини очиш, стартап лойиҳалар, илмий 
тадқиқот натижаларини амалиётга жорий 
этиш билан шуғулланувчи “spin-off” ва 
“spin-out” корхоналарини ташкил этишга 
алоҳида урғу берилмоқда.

Рейтингда юқори ўрин 
эгаллаш нима учун керак?

Дунё миқёсида таълим маконида ўқи-
тиш хизматларини таклиф этаётган му-
ассасаларнинг аксарияти айнан хусусий 
ОТМлардан иборат. Табиийки, бу ўринда 
олий таълим муассасасининг ўзини ўзи мо-
лиялаштириши масаласи асосий аҳамият 
касб этади. Шу ракурсдан қаралса, олий-
гоҳлар жамоаларида хорижлик талабалар-
ни жалб қилиш, ўз навбатида, фаолиятини 
такомиллаштириш ва кенгайтириш имко-
нини берувчи потенциал инвестицияга эга 
бўлиш истаги туғилади. Бироқ табиат ва 
жамиятнинг қаттиққўл қонунияти — “яшаш 
учун кураш” давомида нафақат етакчи бў-
лиш, балки ўз ўрнини топиш ҳаммага ҳам 
насиб қилавермайди. 

Мазкур ҳолат ОТМдан фаолиятини мун-
тазам такомиллаштириш, таълим сифати 
устида тинимсиз бош қотириш, самарали, 
замон талабларига жавоб бера оладиган, 
эҳтиёж юқори бошқа йўналиш, мутахас-
сисликлар бўйича трансформацияланиш 
имкониятига эга, олий малакали илмий-
педагог кадрлар тайёрлашни тақозо этади. 
Бу жараёнда ОТМ ўз йўналишидан келиб 
чиқиб, хориждаги етакчи университетлар-
нинг илғор тажрибасини муттасил таҳлил 
қилиб бориши, маҳаллий шароитга мос ке-
лувчи янгиликларни ўзлаштириши, шунинг
дек, глобал таълим маконига мослашишга 
ҳаракат қилиши, самарали халқаро ҳам-
корлик ўрнатиш бўйича истиқболли страте-
гияга эга бўлиши зарур.

Хўш, бизда аҳвол қандай?
Ўзбекистон Республикаси олий таълим 

тизимини 2030 йилгача ривожлантириш 
концепцияси ҳамда Янги Ўзбекистоннинг 
2022-2026 йилларга мўлжалланган та-
раққиёт стратегиясининг 47-мақсадида 

2026 йилга қадар 10 та салоҳиятли ОТМ-
ни “Quacquarelli Symonds — QS” ва “Times 
Нigher Education — TНE” халқаро рейтинг 
агентликларининг нуфузли университетла-
ри рўйхатига киришига мақсадли тайёрлаш 
кўзда тутилган. Ўтган қисқа даврда мазкур 
йўналишда қилинган ишлар натижасида 
муайян ютуқларга эришилди. Жумладан, 
ўтган йили 12 октябрда Буюк Британия-
нинг нуфузли рейтинг ташкилоти — “Times 
Higher Education” агентлиги эълон қилган 
“Дунё олий таълим муассасалари рейтин-
ги — 2023” (World University Rankings — 
2023) рўйхатида юртимиздаги 18 та ОТМ 
даъвогар мақомида экани қайд қилинди. 
Ўтган икки йилда етакчи ОТМларнинг 1000 
талиги қаторидан жой олиш учун даъвогар 
олийгоҳларимиз сони 2021 йилдаги 10 та-
дан 2022 йилда 28 тага етди.

Шунингдек, THE ташкилотининг “THE 
Impact Rankings” рейтингида 2021 йили  
10 та, ўтган йилда эса 30 та олий таълим 
муассасамиз ўрин эгаллади. 2022 йили 8 
ноябрда 23 давлатдан 760 университет 
иштирок этган QS “Осиё университетлари 
рейтинги” (Asia University Rankings — 2023)
дан Ўзбекистоннинг 8 та олийгоҳи жой олди:

Мазкур рейтингда “ТИҚХММИ” Миллий 
тадқиқот университети ҳамда Мирзо Улуғ-
бек номидаги Ўзбекистон Миллий универ-
ситети етакчи университетларнинг 500 та-
лигига киритилди.

QS рейтинг ташкилоти билан яқиндан 
олиб борилаётган тизимли чора-тадбир-
лар натижасида 2021 йилда ривожланаёт-
ган Европа ва Марказий Осиё давлатлари 
рейтингида илк бор мамлакатимизнинг 4 та 
олийгоҳи, ўтган йили мазкур ташкилотнинг 
“Фан соҳалари рейтинги” (Subject Rankings)
да Мирзо Улуғбек номидаги Ўзбекистон 
Миллий университети математика соҳаси-
да эришган натижалари бўйича дунёнинг 
илғор 500 университети қаторидан (451-
500 ўрин) жой олди. 2023 йилда мазкур 
рўйхатдан юртимизнинг 2 та олий таълим 
муассасаси 4 та фан соҳаси бўйича ўрин 
эгаллади.

Президентимизнинг 2021 йил 19 май-
даги “Ўзбекистон Республикасида хори-
жий тилларни ўрганишни оммалаштириш 

фаолиятини сифат жиҳатидан янги босқич-
га олиб чиқиш чора-тадбирлари тўғрисида”-
ги қарори ижросини таъминлаш йўналиши-
да кўрилган чора-тадбирлар натижасида 
Ўзбекистон Миллий университети “Замо-

навий тиллар” фан соҳасида “Quacquarelli 
Symonds — QS World University Rankings” 
халқаро рейтинг агентлигининг 2023 йил 
учун “Фан соҳалари рейтинги” (Subject 
Rankings)да 151-200-ўринни эгаллади. 

Шу билан бирга, халқаро рейтинг агент-
ликларининг нуфузли университетлар 
рўйхатига киришда ОТМнинг профес-
сор-ўқитувчилари, талабалари ва тадқиқот-
чиларининг хорижий тилларни билиш дара-
жаси асосий омиллардан саналади. Яъни 
халқаро рейтинг агентликларининг олийгоҳ 
фаолиятини баҳолашида “Scopus”, “Web 
of Science” ва бошқа халқаро нуфузли ил-
мий-техник маълумотлар базалари маълу-
мот манбаи вазифасини ўтайди. Ўз навба-
тида, ОТМда амалга оширилаётган илмий 
тадқиқот натижаларини мазкур базаларда 
индексланувчи юқори импакт факторга эга 
илмий журналларда мақола шаклида нашр 
этишда хорижий тилларни мукаммал би-
лиш зарурати мавжуд. Шунингдек, халқаро 
илмий омма, коллаборациялар билан эркин 
мулоқотга кириша олишда ҳам чет тилни би-
лиш муҳим ўрин тутади. 

Президентимизнинг математика, кимё 
ва биология ҳамда физика соҳасидаги таъ-
лим сифатини ошириш ва илмий тадқиқот-
ларни ривожлантиришга доир қарорлари 
самараси ўлароқ, Мирзо Улуғбек номидаги 

Ўзбекистон Миллий университети матема-
тика фани соҳасида “Quacquarelli Symonds 
— QS World University Rankings” халқаро 
рейтинг агентлигининг 2023 йил учун “Фан 
соҳалари рейтинги” (Subject Rankings)да 
351-400-ўринни, физика ва астрономия соҳа-
сида 501-550-ўринни; “Тошкент ирригация ва 
қишлоқ хўжалигини механизациялаш муҳан-
дислари” Миллий тадқиқот университети 
атроф-муҳит тўғрисидаги фанлар соҳасида 
351-400-ўринни, бундан ташқари, муҳандис-
лик ва технология соҳаси бўйича рейтингда 
451-500-ўринни ҳамда табиий фанлар бўйи-
ча 501-520-ўринни эгаллади. Бошқа рейтинг 
агентликлари юритадиган дунё университет-
лари рўйхатида ҳам мамлакатимиз ОТМла-
ри муносиб ўринларга эга.

Жумладан, The Ranking Web 
“Webometrics” рейтинг тизими 2004 йилдан 
бошлаб фаолият юритади. Ҳозир 200 дан 
ортиқ давлатда жойлашган 31 минг ОТМ 
фаолиятини барча кўрсаткичлар бўйича 
баҳолайди. 2023 йил январь ойи ҳолатига 
кўра, мазкур рейтингда дунё олий таълим 
муассасалари орасида “ТИҚХММИ” Мил-
лий тадқиқот университети 3624-ўринни, 
Мирзо Улуғбек номидаги Ўзбекистон Мил-
лий университети 3641-ўринни эгаллади. 

“SCImago” (Scimago Lab) консалтинг 
компаниясининг ОТМлар илмий-тадқиқот, 
инновацион фаолият ва ижтимоий нуфузи 
кўрсаткичлари бўйича рейтингида жорий 
йил март ойи ҳолатига кўра, юртимиздаги  
5 та ОТМ (“ТИҚХММИ” Миллий тадқиқот уни-
верситети 330-ўринни; Тошкент давлат аграр 
университети 3601-ўринни; Тошкент давлат 
техника университети 4101-ўринни; Тош-
кент ахборот технологиялар университети  
6182-ўринни; Ўзбекистон Миллий универси-
тети 7 364-ўринни) ўрин эгаллади. Шунингдек, 
Мирзо Улуғбек номидаги Ўзбекистон Миллий 
университети “Round University Ranking — 
RUR” рейтингида 754-ўриндан жой олди. 

Истиқболдаги режалар 
қандай?

Ҳозир Олий таълим, фан ва инновация
лар вазирлиги томонидан юртимиздаги 
олий таълим муассасаларини халқаро 
нуфузли рейтинг агентликлари универси-
тетлари рейтингига киритишга тайёрлаш 

йўналишида изчил чора-тадбирлар амалга 
оширилмоқда. Жумладан, 2026 йилга қа-
дар 18 та салоҳиятли олий таълим муасса-
сасини QS ва THE халқаро рейтингларига 
киритиш бўйича мақсадли дастур ишлаб 
чиқилди. 

Дастурда мамлакатимиз олий таълим 
муассасаларини QS ва THE халқаро рей-
тингларига киритишга тайёрлаш юзасидан 
кенг кўламли аниқ чора-тадбирларни амал-
га ошириш белгиланган. Айни пайтда ва-
зирликнинг таълим муассасалари фаолия-
тини таҳлил қилиш бошқармаси томонидан 
хорижий ташкилотлар экспертларини жалб 
қилган ҳолда, танлаб олинган ОТМларнинг 
мақсадли дастурида белгиланган кўрсат-
кичларга эришиш бўйича доимий семи-
нар-тренинглар ташкил этиб келинмоқда.

Глобал муаммоларнинг 
рейтингга таъсири 

ўрганилмоқда
ОТМларнинг глобал рейтингини 

аниқлаш охирги 20 йилдан зиёд вақт мобай-
нида доимий муҳокамадаги масала сифа-
тида дунё жамоатчилиги диққат маркази-
дан тушмай келаётир. Рейтингни аниқлаш 
методлари ҳам ўзгармай сақланиб, ҳануз-
гача олиб борилаётган илмий тадқиқотлар 
ва таълим муассасасининг илмий соҳадаги 
мавқеи етакчи рейтингларнинг асосий ме-
зони сифатида эътироф этилмоқда. Коро-
навирус пандемияси ҳамда иқлим ўзгари-
шига доир глобал муаммолар олий таълим 
тизимига ҳам таъсир ўтказмоқда ва ОТМ-
лар рейтингини аниқлаш жараёнида айрим 
жиҳатдан босимни юзага келтирмоқда.

Яқинда Олий таълим, фан ва иннова-
циялар вазирлиги томонидан халқаро рей-
тинг ташкилотлари, университетлар ҳамда 
манфаатдор томонларнинг институционал 
нотижорий уюшмаси — “Академик рейтинг 
ва мукаммаллик бўйича халқаро IREG об-
серваторияси”нинг халқаро илмий-амалий 
конференцияси бўлиб ўтди. “Тошкент ир-
ригация ва қишлоқ хўжалигини механиза-
циялаш муҳандислари институти” Миллий 
тадқиқот университетида “Рейтинглар ва 
университетларнинг халқаро мавқеи” мав-
зусида ташкил этилган анжуманда 40 дан 
ортиқ мамлакатдан келган ОТМ раҳбар-
лари ва олимлар, халқаро ташкилотлар 
мутасаддилари ҳамда экспертлар иштирок 
этди.

Конференцияда рейтингларнинг ижти-
моий муаммолар ҳамда асосий глобал 
муаммоларга қаратилган кўрсаткичлар ва 
маълумотларни баҳолаш имконияти, жум-
ладан, Марказий Осиёдаги университет-
ларнинг глобал олий таълим тизимидаги 
мавқеини яхшилаш йўлидаги ҳаракатлари 
муҳокама қилинди. Шунингдек, қатор мам-
лакатлар, жумладан, АҚШ, Бельгия, Бир-
лашган Араб Амирлиги, Германия, Индоне-
зия, Испания, Ливан, Ливия, Нидерландия, 
Польша, Саудия Арабистони, Туркия каби 
давлатлардаги олий таълим тизими ва 
муассасалари раҳбарлари, турли халқаро 
ташкилотлар мутасаддилари ва мутахас-
сислари глобал барқарор тараққиётни таъ-
минлашда университетнинг ўрни, илм-фан-
нинг замонавий йўналишлари ва олимлар 
олдида турган асосий вазифалар, дунё 
рейтингларининг геосиёсий ўзгаришлар ва 
ижтимоий мақсадларга мослашувига доир 
муаммолар каби йўналишларда маъруза 
қилди. Илгари сурилган таклифлар юзаси-
дан қизғин муҳокамалар ўтказилди. Соҳа-
даги муаммоларни ҳал қилишда янги ғоя 
ва ёндашувлар таклиф этилди.

ОТМларга нима беради? Талабаларга-чи?

Шерзод НЕЪМАТОВ,
Олий таълим, фан ва 
инновациялар вазирлиги 
бошқарма бошлиғи, физика-
математика фанлари 
доктори, профессор

ОТМ номи Осиёдаги 
ўрни

Марказий 
Осиёдаги ўрни

“ТИҚХММИ” Миллий тадқиқот 
университети 301-350 14

Мирзо Улуғбек номидаги Ўзбекистон 
Миллий университети 351-400 18

Тошкент молия институти 551-600 29

Ислом Каримов номидаги Тошкент 
давлат техника университети 551-600 29

Шароф Рашидов номидаги Самарқанд 
давлат университети 601-650 38

Тошкент давлат аграр университети 601-650 38

Бердақ номидаги Қорақалпоқ давлат 
университети 701-750 41

Низомий номидаги Тошкент давлат 
педагогика университети 701-750 41

Долзарб мавзу

сини олишда анъанавий усулдан кўра, 
қайта тикланувчи энергия манбаларига 
ўтмоқда. 

Жумладан, Германияда “яшил” 
энергиядан фойдаланиш бўйича давлат 
дастури ишлаб чиқилган. Унда энергияга 
бўлган талабни қуёш, шамол, геотермал 
ва бошқа қайта тикланувчи энергия ман-
балари ҳисобига қондиришда истиқбол-
ли ҳамда экологик тоза энергия олиш-
нинг имкониятлари кўрсатиб берилган. 
Шунингдек, бугунги кунда қайта тикла-
нувчи энергия манбаларидан фойдала-
ниш бўйича Япония, Хитой, АҚШ, Испа-
ния ва Ҳиндистон ҳам етакчи давлатлар 
сирасига киради.

Эътиборлиси, Ўзбекистон ҳам бу бо-
рада катта имкониятга эга мамлакат. 
Географик жойлашувига кўра, юртимиз-
да йилнинг 300 кундан ортиғи қуёшли са-
налади. Яъни ҳар куни ўртача 10-12 соат 
давомида офтоб нурини электр энергия
сига айлантириш мумкин. Шу жиҳатдан 
олганда, Ўзбекистон шароитида қайта 
тикланувчи энергия манбалари ораси-
да қуёшдан электр энергияси олиш энг 
мақбул усул. 

Қуёш станцияларини яратишда эса 
асосий материал яримўтказгич крем-
ний ҳисобланади. Хўш, у ўзи нима? 
Ўзбекистонда кремний олиш имконияти 
қандай? 

Ҳозирги кунда электроника саноати-
да асосий материаллардан бири сифа-
тида монокристалдан фойдаланилади. 
Яъни унинг электроникадаги улуши 90-95 
фоизни ташкил қилади. Шу боис, кремний-
га бўлган талаб доим юқори. Қуёш батаре-
яларидан электр энергеясини олишда ҳам 
кремний асосий материалдир. Кремний 
монокристалл, поликристалл ёки аморф 
ҳолатда бўлишидан қатъи назар, олим-
лар томонидан унинг асосида қуёш эле-
ментларини яратиш имконияти кўрсатиб 
берилган. Айни чоғда ушбу технология 
мукаммаллаштирилиб, қуёш элементла-
рининг таннархини камайтириш ва сама-
радорлигини ошириш мақсадида илмий 
тадқиқотлар олиб борилмоқда. 

Аслида, Ердаги қуруқликнинг тах-
минан 27,6 фоизи кремнийдан иборат 
бўлиб, захираси кўплиги жиҳатдан 
азотдан кейин иккинчи ўринда туради. 
Саноат миқёсида электроника соҳаси 

Нурулло ЗИКРИЛЛАЕВ, 
Тошкент давлат техника 
университети профессори,
физика-математика 
фанлари доктори

олий таълим муассасаларида илмий 
изланишлар олиб борилган. Бунинг на-
тижасида “Навоийазот” АЖ ва Ангрен 
иқтисодий зонасида яримўтказгич крем-
ний материалини олиш технологияси 
асосида дастлабки техник кремний 
олинган. 

Иқтисодиёт ривожи ва аҳоли фаро-
вонлигига энергияга бўлган эҳтиёжни 
қондирмасдан эришиб бўлмайди. Шу 
жиҳатдан олганда, қуёш нурини электр 
энергиясига айлантириш энг истиқболли 
йўналиш саналади. Қуёш электр стан-
цияларини барпо этишда ўзимизнинг 
яримўтказгич кремний материали асо-
сида яратилган панеллардан фойда-
ланиш нафақат иқтисодий наф беради, 
шу билан бирга, илм ва ишлаб чиқариш 
ҳамкорлиги мустаҳкамланишига хизмат 
қилади. 

Зеро, ҳозирги кунда энергияга бўлган 
эҳтиёжни қондириш нафақат Ўзбекистон, 
балки дунё миқёсида долзарб муаммо-
лардан бирига айланган. Айни пайтда 
ривожланган давлатлар электр энергия

МУ¯ОБИЛ ЭНЕРГИЯ МАНБАИ: 
ДАВР ТАЛАБИГА АЙЛАНАЁТГАН 

ИЛ¡ОР УСЛУБ
учун бошланғич кремний материалини 
олишда ишлатиладиган хомашё қум 
(кварц) доим ҳам талабга жавоб бер-
майди. Электроника саноатида ишла-
тиладиган кремнийнинг бошқа бегона 
моддалар атомларидан тозаланганлик 
даражаси юқори бўлиши талаб этила-
ди. Бундай технологик талабга жавоб 
берадиган замонавий қурилмаларни 
хорижий давлатлардан олиб келиб ўр-
натишдан олдин Ўзбекистон ҳудудида 
мавжуд кремний (кварц) захиралари-
нинг тозалигини ўрганиб, асосий хом
ашё базаси жойлашган ҳудудларни 
аниқлаш керак бўлади. 

Ўзбекистон олимлари ва мутахассис-
лари бу борада айрим тажрибаларга эга. 
Хусусан, ЎзФА Физика техника ҳамда 
Ион-плазма ва лазер технологиялари 
институтлари олимлари лаборатория 
шароитида монокристалл, поликрис
талл ва аморф кремнийни олган ҳамда 
уларнинг электрофизик параметрлари-
ни чуқур ўрганган. Шунингдек, кремний 
пластинкалари асосида қуёш элемент-
ларини яратишда ҳам юртимиздаги 
илмий-тадқиқот институтларида ва 

Бу соҳани ривожлантиришга хизмат 
қилувчи замонавий мутахассис-кадрлар-
ни тайёрлаш бўйича университетимизда 
етарли тажриба тўпланган. Улар бака-
лавр ҳамда магистрларга қайта тикла-
нувчи энергия манбаларини яратишда 
ишлатиладиган замонавий материал-
лар, мавжуд қуёш барьерлари ва шамол 
генераторларининг самадорлигини оши-
риш каби замонавий фанлардан билим 
бериб келмоқда. 

Республикамизда электр энергиясига 
бўлган талабнинг йиллик ўсиши ўртача 
6-7 фоиз эканини инобатга олсак, ўз-
ўзидан яримўтказгич кремний материа-
лига бўлган талаб ҳам ошиб бориши аён 
бўлади. Демак, ушбу йўналишдаги кадр-
ларга бўлган эҳтиёж ҳам ортиб бораве-
ради. 

Энергияга бўлган талабни қондириш, 
умуман, бу борадаги муаммони фақатги-
на электр энергиясини ишлаб чиқарувчи 
манбалар (анъанавий ва қайта тикланув-
чи)ни топиш ва улар асосида янги электр 
станцияларни ишга тушириш билангина 
ҳал қилиб бўлмайди. Бу турли соҳа ва-
килларининг биргаликда олиб боради-
ган илмий фаолиятига ҳам боғлиқ. Яъни 
энергетика соҳаси ривожи, энергия ре-
сурсларини ишлаб чиқариш, узатиш, тақ-
симлаш ва истеъмол қилиш жараёнида 
энергиядан оқилона фойдаланиш ҳамда 
тежамкор технологияларни қўллаш би-
лан шаклланади. Бунда мавжуд техно-
логиялар, шу жумладан, қуёшдан электр 
энергиясини олишдаги технологияни 
такомиллаштиришга қаратилган илмий 
тадқиқотларни қўллаб-қувватлаш ва кен-
гайтириб бориш талаб этилади. 

ХАЛ¯АРО РЕЙТИНГЛАРДАГИ 
Ю¯ОРИ ªРИН

“Янги Ўзбекистон” ва “Правда Востока” 
газеталари таҳририяти” ДУК

Юртимизда ҳам шахматга эътибор юк-
сак даражада. Президентимизнинг 2021 
йил 14 январдаги “Шахматни янада ривож
лантириш ва оммавийлаштириш ҳамда 
шахматчиларни тайёрлаш тизимини тако-
миллаштириш чора-тадбирлари тўғриси-
да”ги қарори бу борада кенг  имкониятлар 
эшигини очмоқда. Қарорга кўра, Ўзбекис
тонда шахматни ривожлантиришни янги 
босқичга олиб чиқишда “Мактабда шах-
мат” лойиҳасини йўлга қўйиш, болалар ва 
ўсмирларнинг бу спорт турига қизиқишини 
ошириш, уни оммавийлаштириш, инфра-
тузилмасини янада ривожлантириш ҳамда 
халқаро талабларга мослаштириш, махсус 
мактабларни ташкил қилиш вазифалари 
белгиланди. Навоий вилоятида ушбу қа-
рор ижроси доирасида ёш шахматчиларни 
кашф этиш бўйича тизимли ишлар йўлга 
қўйилган. 

Жумладан, 2022 йилнинг 25 июнь 
куни соврин жамғармаси 880 миллион 
сўм бўлган шахмат бўйича “Ёшлар ишла-
ри агентлиги кубоги” турнирининг финал 
босқичи Қизилтепа туманидаги “Тўдакўл” 

Истеъдод

Спорт

Ушалмаган орзуларимни 
қизим рўёбга чиқаряпти
2019 йили Юнус Ражабий номидаги Мил-

лий мусиқа санъати институтида бахшичилик 
йўналиши очилгани эълон қилинди. Басоҳат 
опа қизини шу йўналишда ўқишга ундади. 
“Қизим, кичкина қишлоқда яшасак. Санъатга 
қизиққаним билан мен ҳеч ким бўла олма-
дим. Зора, сен шу соҳада бўлсанг, мен ҳам 
бахшичилик бўйича изланишга ҳақли бўлар-
мидим”, деди. Барибир эстрада йўналишида 
ўқийман, деб туриб олган Сайёра онасининг 
рухсати билан Ўзбекистон давлат консерва-
ториясига онлайн ҳужжат топширди. Бироқ 
ҳужжатлари фольклор йўналишига ўткази-
либ, янги очилган Миллий мусиқа санъати 
институтига юборилди. 

Бир оз вақт ўтгач, пойтахтдан қўнғироқ 
бўлиб, имтиҳон куни айтилди. Басоҳат опа 
қўнғироқ қилган одамдан “Имтиҳонда қизим 
қандай қўшиқ айтса бўлади”, деб сўради. 
“Қўшиқ эмас, достон айтади”, деган жавобни 
эшитиб, “Ие, нега достон айтади, ахир эстра-
да йўналишига ҳужжат топширган бўлса”, 
деди. Хабарчи эса Сайёранинг ҳужжатлари 
фольклоршунослик, бахшичилик йўналиши-
да эканини айтди. Қувониб кетган она “Қи-
зим, сен ўзинг билмаган ҳолда мен хоҳла-
ган жойга ҳужжат топширибсан-ку, қандоқ 
яхши”, деганини билади, қизи жаҳл билан 
“Мен эстрадага топширганман, бошқасида 
ўқимайман”, деди. “Бир йил умринг ўтади, 
жон қизим, ёшинг ҳам катта бўлса. Қани, бир 
ҳаракат қилиб кўр, ёқса ўқийсан, бўлмаса, 
бошқа факультетга ўтказиб олиш мумкин-ку”, 
дея ёлворди она. Шундан сўнг қизнинг кўнгли 
юмшаб, “Хўш, қайси достонни айтаман, мен 
достон айтишни билмайман-ку”, деб қолди. 
Онасида Бахтиёр бахшининг “Aлпомиш” дос
тонидан парча бор эди. Мутахассисларга 
кўра, у бузиб айтилган экан. Ҳаваскор она 
фикрича эса достонни қандай қилиб бўлма-
син, одамлар қалбига сингдириш керак. Ҳад-
дан зиёд бўғиқ овоз ва шевада унча-мунча 
гаплар тушунарсизроқ бўлади. 

— Достон ҳам эртакка ўхшаган нар-
са-да. Одам воқеани тушунмай қолса, охи-
ри нима бўлишига қизиқади, — дейди опа. 

Хуллас, Сайёра “Aлпомиш” достонини 
ўрганди. Устозлар қизингизнинг ўзи ҳам ба-
диҳагўй бўлиши, куйга сола олиши керак, 
дейишган эмасми, ўзининг ҳаётини ҳикоя қи-
либ берди. Бу борада у Шомурод бахшининг 
“Поездларга ўтирдик, онам сочини ёйиб жи-
лайди” деганлари, уч ёшида болалар уйига 
борганию, у ердаги интизорликларидан ғоя 
олди. Сайёра онасининг ҳикоясини Шомурод 
бахши йўналишида ёзиб олди:

Онам мени улғайтирди отамсиз,
Кам қилмай бой қизларидек ўстирди.
Онам-эй, жон онам...
Куюгим, келақол,
Бир босай бағрима.
Имтиҳон бошланди. Сайёра аввалига 

онаси эшитиб юрадиган “Aлпомиш” дос
тонидан парчани айтди. Ҳакамлар ижро 
бузиб айтилди, дейишди. Қиз эса “Тўхтанг
лар, яна бир ижро қилишимга рухсат бе-
ринглар”, деб ўзининг термасини ижро этиб 
берди. Ҳакамларнинг-да кўзига ёш келиб, 
“Э, Сайёра шуни олдинроқ айтмабсиз-да”, 
дейишди. “Ўзингиз ёзибсиз, таъсирли терма 
бўлибди, онангиз тирикми”, деб сўрашди.

Оддий қишлоқ қизи жонсарак, орзуманд 
онасининг меҳнату машаққати ила шартно-
ма асосида талабага айланди. Басоҳат опа 
чексиз қувонди, буёғига тўкис оила учун ҳам 
осон бўлмайдиган шартнома тўлашдек бир 
масъулият гарданига илингани ҳам кўнглини 
ғаш қилмади. Эртага худо пошшо ахир...

Ноёб совға асл эгасини 
топди

Сайёра 2-курсда ўқиётганида Басоҳат 
опа у билан ўша телевизорда кўрган — орзу
сидаги фестивалга, Қорақалпоғистонга бор-
ди. Фестивалда унга қорақалпоғистонлик
ларнинг миллий кийимлари, Сурхондарёнинг 
фольклор жамоалари ғоят ёқди. Ҳар бир 
вилоят жамоалари ўзига хос эди. Катта 
ёшдаги аёллар ҳам фольклор йўналишида 
саҳнага чиқишди. Уларга ҳавас қилди. Фар-
занди Сайёра эса саҳнада қорақалпоқча  

“Кенес нағмаси” қўшиғини ижро этди. Кўп-
чилик “Наманганда бахшичилик санъати, 
бахшилар йўқ-ку”, дея қизнинг ижросига 
ажабланди. Онаси уларга Наманганда ҳам 
бахшилар борлигини айтар экан, юртига қай-
тгач, албатта, ўша бахшиларнинг фаолияти-
ни чуқурроқ ўрганишни дилига тугиб қўйди. 

Ўша мақсадда изланиб юрган кунлари-
нинг бирида Яратганнинг ўзи унга яна бир 
марҳамат кўрсатди. Аёл катта йўлга қадар 
олиб бориб қўйишни илтимос қилиб тўх-
татган бир ҳайдовчи унинг қўлидаги “Алпо-
миш”, “Гўрўғли”, “Рустамхон” достонларини 
кўрди. Балки шунинг учун ҳам тўхтагандир 
эҳтимол. Чунки бу инсон киракаш эмас, 

машина ҳам қимматбаҳо, Поп туманидаги 
“Табассум” бозори раҳбари эди. Не ажабки, 
машинасида Поп тумани тарихи ҳақидаги 
китоб бор экан. Асл китобхонни топсам, 
шу китобни совға қиламан, деган бу ҳим-
матли инсоннинг совғаси чин эгасини топ-
ганди. Басоҳат опа уйига қандай етганини 
билмайди. Йўл-йўлакай китобни варақлаб, 
наманганлик Раззоқ бахши Қозоқбой ўғли, 
Мадраим бахши Болтабой ўғли ҳақидаги 
маълумотларни топиб улгурди. Уларнинг 
уйларини сўраб-сўраб топиб ҳам борди. 
Ҳатто айрим қўлёзмаларини, Раззоқ бах-
шининг дўмбирасини уйига олиб келди. 

Дарвоқе, Сайёра таҳририятимизга дўм-
бирасини кўтариб кириб келган чоғ сурхон-
дарёлик бир ҳамкасбимиз “битта достон 
айтмай кетмайсиз-а”, деди. Мақоланинг у 
ёқ-бу ёғини тўғрилагунимизча кеч бўлди. 
Ишимиз битгач, энди битта терма эшитай-
лик, дедик. Ёш бахшининг овозини эшитиб, 
ҳали уйига кетмаганлар бирин-кетин кириб 

мажмуасида бўлиб ўтди. Финалда ҳар бир 
йўналиш бўйича ғолиблар 50 миллион 
сўм, 2-ўрин 30 миллион сўм, 3-ўрин эгаси  
20 миллион сўм билан тақдирланди. Маз-
кур турнир илк марта маҳалла, сектор, ту-
ман, вилоят ва республика босқичларида 
ўтказилди. Унда 327 878 нафар шахмат 
ишқибози иштирок этди. 

Навоий вилоятида шахмат янада ривож
ланишида Президентимизнинг 2022 йил  
5 августдаги “Шахматни янада оммалашти-
риш ва ривожлантириш бўйича қўшимча 
чора-тадбирлар тўғрисида”ги қарори ҳам 
муҳим ўрин тутади.

Унга кўра, Қизилтепа туманидаги 
Тўдакўл дам олиш базасида халқаро шах-
мат мактаби ташкил этилади. Қолаверса, 
жорий йилдан бошлаб ҳар йили мукофо-
ти 50 минг долларлик “Women's Chess 
Championship” халқаро турнири ҳамда 
“Uzbekistan Chess Open” халқаро турнири 
ўтказилади. 

Халқаро мактабда шахмат олимпиадаси 
ва Осиё ўйинлари, жаҳон ва Осиё чемпио
натлари, универсиадалар ҳамда бошқа 
мусобақаларда қатнашувчи халқаро дара-
жадаги шахматчилар тайёрланади. Уларни 
ўқитишга малакали мутахассис-мураббий-
лар, психолог ва услубчилар, шу жумла-
дан, машҳур халқаро гроссмейстерлар 
жалб этилиши кўзда тутилган. 

Шунингдек, ўқув-машқлар жараёнига энг 
янги илмий-услубий технологиялар жорий 

этилади. Бу йўл билан шахматчиларни 
назарий ва техник-тактик жиҳатдан тайёр-
лаш сифати ошириб борилади. Мураббий-
лар ва шахматчилар маҳоратини ошириш 
учун тажриба алмашиш бўйича хорижий 
шахмат мактаблари, клублари ва марказ-
лари билан ҳамкорлик йўлга қўйилади. 
Халқаро шахмат мактаби давлат бюджети  

Шахматни янада оммалаштириш мақ-
садида тўгаракларда шуғулланаётган бо-
лалар ва ўсмирлар ўртасида мусобақалар 
мунтазам ташкил этилмоқда. Албатта, бу 
жараёнга фарзандларини шахматга йўнал-
тирган ота-оналар ҳам бефарқ эмас.

— Мактабда шахмат тўгараги ташкил 
этилганидан биз ота-оналар мамнун бўл-
дик, — дейди Лобар Рустамова. — Фарзан-
дим шу тўгаракка қатнаяпти. Ўзгаришлар 
ва натижалар яхши. Қисқа фурсатда ўз-
лаштирди. Ҳозир мусобақаларга ҳам тай-
ёргарлик кўряпти.

Инсон заковати билан бирга унинг 
руҳиятини чиниқтиришга хизмат қилувчи 
бу интеллектуал ўйинни янада ривожлан-
тириш ва оммалаштириш бўйича вилоятда 
олиб борилаётган бу каби амалий ишлар 
келгусида ўз мевасини бериши шубҳасиз. 

Ғолиб АБДУСАЛОМОВ, 
“Янги Ўзбекистон” мухбири

Шахмат ақлни чархлашда энг яхши восита. Дунёда 
оммалашган ва кўп минг йиллик тарихга эга бу қизиқарли 
ўйин замирида санъат, фалсафа, мантиқ, ҳисоб илмлари 
мужассам. Маълумотларга кўра, бугунги кунда дунёда 
500 миллиондан ортиқ киши шахмат ўйнайди. 

Ўзбекистон Республикаси Маданият ва туризм вазирлигида 
жорий йил 6-8 май кунлари Гулистон шаҳрида бўлиб ўтадиган 
III Халқаро бахшичилик санъати фестивали олдидан матбуот 
анжумани бўлиб ўтди. Фестивалда 1,500 дан ортиқ ижодкор 
иштирок этиши кутилмоқда. Унда қатнашиш истагини 
билдирган 40 дан зиёд хорижий давлатлардан бахшичилик 
санъати мусиқа ижрочилари, таниқли маданият ва санъат 
намояндалари ҳамда ОАВ вакиллари ташриф буюради.  

САНЪАТ, ФАЛСАФА, МАНТИ£
барчасини ºзида жамлаган интеллектуал ºйин

2023 йил 29 апрель, 82-сон Маънавият6

мен куйлайман

Анжуманда халқаро фестивал доира-
сида ўтказиладиган тадбирлар, уларнинг 
миллий маданиятимиз ва юртимиз туризм 
салоҳиятини оширишдаги ўрни юзасидан 
фикр алмашилди. Юнус Ражабий номида-
ги миллий мусиқа санъати институти тала-
балари томонидан бахшичиликнинг турли 
йўналишида ижролар намойиш этилди. 

Венгрия, Греция, Япония, Миср, Герма-
ния, Арманистон, Исроил, Литва, Словения, 
Индонезия каби давлатлардан жиров-оқин-
лар қатнашадиган мазкур фестиваль бу-
гунги мақоламиз қаҳрамони, наманганлик 
ёш бахши Сайёра Султоновага яна бир 
катта мактаб бўлишига умид қиламиз.

* * *
Водийнинг довонидан ўтган йўловчи 

борки, аксарияти Қўқон, Наманган патирию 
қуртидан бола-чақага деб сотиб олади. Со-
тувчи аёлларнинг қулоқни қоматга келти-
радиган чорловлари биринчи бор бу ерда 
бўлиб турган харидорни довдиратиб қўяди 
ҳатто. Қисқаси, уларнинг ҳар бири бу иш-
нинг устаси бўлиб кетган.

Бундан 3-4 йил олдин шу патир сотув-
чиларнинг бири бўлган, ҳаёт, тирикчилик 
шунақа экан-да, деб ўйлаган поплик Сай-
ёра Султонова маданият вазирию Прези-
дентимиз эътиборига тушишини тушида 
ҳам кўрмагани аниқ. Аммо орзуга айб йўқ, 
деганларидек, у хаёлан “Маҳаллада дув-
дув гап” фильмидаги Сайёранинг ўрнида 
ўзини тасаввур қилиб, эски, қадрдон қў-
шиқларни ўзича хиргойи қилиб юрарди. 
Чекка бўлса-да, тоғнинг тоза ҳавоси, қиш
лоғининг сўлим табиати, алвон лолалару, 
эшак минган тўполончи болалар ҳам унга 
илҳом берарди. 

“Мен ҳам шу ишга ҳисса 
қўшсам бўлади-ку”

Қаҳрамонимизни ҳам ота, ҳам она бў-
либ улғайтирган онаизор эса рўзғордан 
зиғирча орттирганини ҳам “қизимни бари-
бир ўқитаман”, деган ниятда йиғиб қўярди. 

келишди. Сайёранинг воҳа достончилиги-
ни ҳам яхшигина ўрганиб, дўмбирага қўли 
келишиб қолганига олқишлар бўлди. Ким-
лардир телефонига видеога ҳам муҳрлади. 
Хуллас, Наманганнинг ори учун куйлайман 
деб, хонани жаранглатган ёқимли овоз таъ-
сирида чарчоқдан халос бўлгандек бўлдик.

“Наманганда ҳам 
бахшичилик мактабини 

ташкил этишга ҳисса 
қўшаман”

Бу ёғини Сайёранинг ўзидан эшитамиз: 
— Дастлаб институтга келганимда, му-

сиқий саводхонлигим бўлмагани учун жуда 
қийналдим. “Сендан бахши чиқмайди, 
фольклоршунос бўлишинг керак”, қабилида 
қаршиликлар бўлди. Шунда ҳам тушкунликка 
тушмадим. Изланиш, интилишдан тўхтама-
дим. Хайриятки, уларнинг барчаси ўсишимга 
хизмат қилди. Биринчи бор Қорақалпоғис
тонда халқаро танловда қатнашдим. Ўрин 
ололмасам-да, танлов менга катта мактаб 
бўлди. Дўмбира чалиш, аудитория билан 
ишлашни ўргандим. Кейин Бўзатов фести-
вали Наманган босқичида 1-ўринни олдим. 
Республика босқичида иштирок этиш учун 
яна Қорақалпоғистонга бордим. Президенти-
миз телевизорда қорақалпоқ тилида айтган 
қўшиғимни эшитиб, мени қорақалпоқ қизи, 
деб ўйлабди. Кейин ҳоким Шавкат Абдураз-
зоқовга алоҳида табригини етказиб қўйиши-
ни тайинлабди. Вилоят ҳокими туманимизга 
чақиртириб, менга бу ҳақда айтганида ўзим-
ни дунёдаги энг бахтиёр талабадек ҳис қил-
дим. Кейин қимматбаҳо совғалар топширди. 

Сўзим сўнггида албатта айтиб ўтишим ке-
ракки, дўмбирани Фарғона-Тошкент йўнали-
шида чаладиган биринчи устозим Нуриддин 
Аминжоновдан “Интизор” достонини ўрган-
дим. Наманган бахшичилигини ўрганишимга 
ҳам шу устозим сабабчи бўлди ва яқиндан 
ёрдам берди. Хоразм йўналишида эса Ота-
хон Матёқубов устозлик қилди. У инсондан 
“Ошиқ Ғариб ва Шоҳсанам” достонларини 
ўрганганман. Айни пайтда Сурхондарё йўна-
лишида институтдаги устозим Зафар Ҳайи-
тов ва Илҳом Норовдан сабоқ оляпман. 

Насиб қилса, келажакда аввало, устоз
ларимнинг, онамнинг ишончини оқлаб, 
бахшичилик санъати ривожига ўз ҳиссамни 
қўшаман. Энг катта мақсадим — Наманган-
да бахшичилик мактабини ташкил этиб, шу 
санъатни ривожлантириш. Мени ютуқларга 
сазовор этган Наманган бахшичилигини 
тиклаш ҳақидаги мақоламни эса чет эл 
журналларига бериш ниятим бор. 

Яқинда Сирдарёда бўлиб ўтадиган халқа-
ро бахшичилик фестивали олдидан эса 
барча бахшиларимизга муваффақият, шу 
санъат йўлига кирган йигит-қизларга йўлла-
ри ҳамиша ёруғ бўлишини тилайман! Зеро, 
авлодлари ота-боболари йўлидан бориб, 
уларнинг боқий меросини асраб-авайлаган 
юртнинг келажаги, албатта, порлоқ бўлади. 

Муножат МЎМИНОВА, 
“Янги Ўзбекистон” мухбири

Автоҳалокат туфайли ногиронга айланган 
бу аёлни турмуш ташвишлари зада қилган 
бўлса-да, кўнглида санъатга, бахшичилик-
ка ошуфталик яшарди. Бахшилар куйла-
ган достонларни меҳр билан тингларди. 
Қизиқ-а! Басоҳат опанинг ўрнида қашқа-
дарёлик ёки сурхондарёлик аёл бўлса, бу 
ошуфталик табиий эди...

— Бахшичилик санъатига, айниқса, 
Шомурод бахши термаларига жуда қи-
зиқардим, — дейди опа. — Яна “Алпо-
миш” достонини жуда яхши айтадиган 
(менинг назаримда) бир йигитнинг ижро-
сини тинглагим келаверарди. Энди бил-
сам, у Бахтиёр бахши экан. Лекин мен 
учун Шомурод бахшига етадигани йўқ 
эди. Ўзининг ҳаёти ҳақидаги достонини, 
айниқса, берилиб тинглардим. Қатағон 
йилларида қулоқ қилинган ота-онаси би-
лан совуқ юртларга кетиб, улар вафот 
топгач, ўзи болалар уйида катта бўлгани 
мени ҳам чуқур қайғуга соларди. Шундай 
кезларда йиғлаганча халқ оғзаки ижоди, 
достонларнинг тарбиявий аҳамиятини 
чуқур ҳис қиламан. 

Ойнаи жаҳонда бахшиларни кўрсатиб 
қолишса, Басоҳат опа миқ этмай кўради. 
Бир куни Термизда бўлиб ўтаётган бах-
шичилик фестивали берилаётган экан. 
Бахши Отахон Матёқубов “Ошиқ Ғариб 
ва Шоҳсанам” достонидан Ошиқ Ғариб-
нинг Шоҳсанам билан учрашган жойи-
дан парча ижро этаётган экан. Ёши улуғ 
бўлса ҳам бу одамнинг маромига етказиб 
достон айтаётганидан хурсанд бўлиб, 
“Бундай фестиваль яна ўтказилса керак, 
насиб қилса, мен ҳам албатта, бораман”, 
деб яхши ният қилди.

Тағин бир кун телевизорда Президен-
тимиз маданият, санъат тўғрисида гапи-
раётиб, йўқолиб бораётган бахшичилик 
санъатига алоҳида тўхталди. Ушбу санъат 
турини жонлантириш, бахшичилик йўна-
лишларини қайта тиклашга катта маблағ 
ажратилганини таъкидлади.

Буни эшитган Басоҳат опа ич-ичидан қу-
вониб кетди. “Мен ҳам шу ишга ҳисса қўш-
сам бўлади-ку”, дея кўнглидан ўтказди. 

маблағлари, фаолият ихтисослиги бўйича 
товарларни реализация қилишдан ва мак-
таб уставидаги вазифаларга мувофиқ бўл-
ган бошқа фаолият турларидан олинган 
даромадлар, юридик ва жисмоний шахс
ларнинг ҳомийлик хайриялари ва қонун-
чилик ҳужжатларида тақиқланмаган бошқа 
манбалардан молиялаштирилади. 

Бундан ташқари, қарорга кўра, жорий 
йилдан ёшлар ўртасида барча ҳудудларда 
“Рокировка” турнири, кекса авлод вакил-
лари ўртасида “Нуронийлар” кубоги, но-
гиронлиги бўлган шахматчилар ўртасида 
“Чексиз имкон” турнири, 8 март — Халқаро 
хотин-қизлар кунига бағишланган “Women's 

Chess Championship” халқаро турнири, 
МДҲ, ШҲТ ва Туркий давлатлар ташкило-
тига аъзо мамлакатлар шахматчилари ўр-
тасида анъанавий “Uzbekistan Chess Open” 
халқаро турнири каби мусобақалар мунта-
зам ўтказилиши белгиланган.

Айни вақтда бу борада вилоятда қатор 
ишлар амалга ошрилиб, қарор ижроси 
босқичма-босқич таъминланмоқда. Айниқ-
са, ҳар ҳафтада ўтказилаётан “Рокировка” 
турнири тобора оммалашмоқда. 

— Вилоятимизнинг барча ҳудудида шах-
мат клублари фаолияти йўлга қўйилмоқда, 
— дейди Ўзбекистон шахмат федерация
си Навоий вилояти бўлими раиси Умид 
Баҳромов. — Хусусан, Навоий шаҳридаги 
Ёшлар марказида бир вақтда 100 нафар 
спортчи дона суриши мумкин бўлган 50 та 
шахмат тахтаси мавжуд клуб ташкил этил-
ган. Бу ерда ҳафтанинг ҳар шанба кунлари 
“Рокировка” мусобақаси бўлиб ўтади ва 
турнирда хоҳиши бор фуқаролар, ёшидан 
қатъи назар, иштирок этиши мумкин. Он-
лайн рўйхат орқали бу мусобақага жалб 
этилган иштирокчилар 3 дақиқа давомида 
ёш чегарасисиз дона суришади. Қувонар-
лиси, бу мусобақада шахматга энди кириб 
келаётган ҳаваскорлардан тортиб, профес-
сионал гроссмейстерларгача ўз омадлари-
ни синаб кўриши мумкин.

Шахматни нафақат вилоят марказида, 
балки шаҳар ва туманлар, олис ҳудудлар-
да ҳам ривожлантиришга алоҳида эътибор 
қаратилиб, зарур шароитлар яратилмоқда. 
Хусусан, Қизилтепа туманида шахмат тў-
гараклари фаолияти йўлга қўйилиб, са-
марали фаолият юритмоқда. Узилишкент 
маҳалласидаги 29-умумий ўрта таълим 
мактаби шахмат клубига айни вақтда уюш-
маган ёшлар ҳам қамраб олинган. 

Мазкур QR-кодни сканер қилиш орқали видеолавҳага ўтинг.

дейди Попнинг бахши ³изи Сай±ра Султонова
наманганнинг ори учун

Ҳа
ки

м 
Йў

лд
ош

ев
 о

лг
ан

 с
ур

ат
ла

р.


